
पीएम मोदी ने की 
डोनाल्ड ट्रंप से बातचीत
नई दिल्ली। पीआईबी। प्रधानमंत्री नरेन्द्र 
मोदी ने बुधवार अमेरिका के राष्ट्रपति 
डोनाल्ड ट्रंप के साथ फोन पर बातचीत 
की। दोनों नेताओं ने व्यापार, रक्षा, ऊर्जा, 
महत्वपूर्ण प्रौद्योगिकियों और परस्पर हित के 
अन्य क्षेत्रों में द्विपक्षीय सहयोग की प्रगति की 
समीक्षा की। उन्होंने भारत-अमेरिका व्यापक 
वैश्विक रणनीतिक साझेदारी को आगे बढ़ाने 
की अपनी प्रतिबद्धता दोहराई और दोनों देशों 
के लोगों के लाभ के लिए सहयोग को गहरा 
करने हेतु निकट संपर्क बनाए रखने पर 
सहमति व्यक्त की। नेताओं ने क्षेत्रीय और 
अंतर्राष्ट्रीय घटनाक्रमों पर भी विचारों का 
आदान-प्रदान किया और वैश्विक शांति एवं 
सुरक्षा को बढ़ावा देने के चल रहे प्रयासों पर 
चर्चा की। दोनों नेताओं ने एक-दूसरे के संपर्क 
में रहने पर सहमति व्यक्त की।
प्रधानमंत्री ने बधाई दी

नई दिल्ली। पीआईबी। प्रधानमंत्री नरेन्द्र 
मोदी ने एशियाई खेलों में पुरुषों की कंपाउंड 
टीम स्पर्धा में स्वर्ण पदक जीतने पर कुशल 
दलाल, साहिल राजेश जाधव और गणेश 
मणिरत्नम थिरुमुरु को बधाई दी। प्रधानमंत्री 
ने कहा कि रोमांचक फाइनल के बाद तीनों 
खिलाड़ियों ने स्वर्ण पदक जीता।  उन्होंने 
तीनों खिलाड़ियों की शानदार सटीकता और 
टीम वर्क की सराहना की। मोदी ने विजेता 
तीरंदाजों को उनके भविष्य के प्रयासों के लिए 
शुभकामनाएं दीं। प्रधानमंत्री कार्यालय ने एक्स 
पर पोस्ट किया कि “एशियाई खेलों में पुरुषों 
की कंपाउंड टीम स्पर्धा के रोमांचक फाइनल 
में कुशल दलाल, साहिल राजेश जाधव और 
गणेश मणिरत्नम थिरुमुरु ने स्वर्ण पदक 
जीता। उनकी सटीकता और टीम वर्क का 
प्रदर्शन शानदार था। हमारे चैंपियन तीरंदाजों 
को बधाई। उनके भविष्य के प्रयासों के लिए 
शुभकामनाएं

दखु व्यक्त किया
नई दिल्ली। पीआईबी। प्रधानमंत्री नरेन्द्र 
मोदी ने गुजरात के आणंद में हुई दुर्घटना 
के कारण होने वाली जानमाल की हानि पर 
गहरा दुख व्यक्त किया है। प्रधानमंत्री ने शोक 
संतप्त परिवारों के प्रति अपनी संवेदना व्यक्त 
की और सभी घायलों के शीघ्र स्वस्थ होने 
की प्रार्थना की। प्रधानमंत्री कार्यालय ने एक्स 
पर पोस्ट किया कि “गुजरात के आणंद में हुई 
दुर्घटना के कारण जानमाल की हानि से मैं 
अत्यंत दुखी हूं।       

नई कृषि तकनीक करेगी किसानो ंको लाभान्वित : मुख्यमंत्री डॉ. मोहन यादव
उमरिया को जल्द ही मिलेगी बड़ी फूड प्रोसेसिगं यनूिट की सौगात

मुख्यमंत्री डॉ. मोहन यादव ने कहा है 
कि किसानों के कल्याण के लिए प्रदेश 
सरकार ने कृषक कल्याण वर्ष में विभिन्न 
गतिविधियों के आयोजन के साथ अनेक 
जनहितैषी निर्णय लिए हैं। किसानों को 
नई तकनीक का लाभ दिया जा रहा है। 
उमरिया जिला कोयला भंडारों के लिए 
प्रसिद्ध है, काला सोना भी कहते हैं। यहां 
स्थित बांधवगढ़ किला मध्यप्रदेश की 
शान है। उमरिया जिला प्राकृतिक औषधि 
और वन्यजीव संपदा से समृद्ध है। 
मुख्यमंत्री डॉ. यादव बुधवार को मंत्रालय से 
वीडियो कॉन्फ्रेंसिंग के द्वारा उमरिया जिले में 
आयोजित बलराम कृषि महोत्सव को संबोधित 
कर रहे थे। इस अवसर पर लोक स्वास्थ्य 
यांत्रिकी मंत्री संपतिया उइके, लोक स्वास्थ्य 
एवं परिवार कल्याण राज्यमंत्री नरेंद्र शिवाजी 

पटेल, किसान मोर्चा के प्रदेशाध्यक्ष जयपाल 
सिंह चावड़ा भी उपस्थित थे। मुख्यमंत्री डॉ. 
यादव ने कहा कि जिले के किसानों को उपज 
का समुचित मूल्य दिलवाने के लिए नई कृषि 
तकनीक और खाद्य प्रसंस्करण को निरंतर 
प्रोत्साहित किया जा रहा है। उत्तम खेती 
के लिए सिंचाई सुविधाएं बेहद जरूरी है। 
इसीलिए राज्य सरकार ने हर गांव और हर 

खेत को सिंचाई के लिए पानी उपलब्ध कराने 
का संकल्प लिया है। मुख्यमंत्री डॉ. यादव ने 
कहा कि किसान धान और श्रीअन्न फसलों के 
उपार्जन के लिए समय रहते पंजीयन कराएं, 
ताकि एमएसपी का लाभ मिलता रहे। उन्होंने 
कहा कि इसी सीजन से किसानों को दिन में भी 
10 घंटे बिजली मिलेगी। मुख्यमंत्री डॉ. यादव 
ने जिला प्रशासन को किसान चौपाल लगाकर 

हितग्राहियों को कल्याणकारी योजनाओं का 
लाभ सुनिश्चित करने के निर्देश भी दिए।

कल्याणकारी योजनाओ ंका 
पूरा लाभ उठाएं किसान

मुख्यमंत्री डॉ. यादव ने कहा कि किसान 
गोपालन, दूध उत्पादन, खाद्य प्रसंस्करण, 
उद्यानिकी फसलों और जैविक-प्राकृतिक खेती 
को अपनाकर अपनी आय बढ़ाएं। उन्होंने 
उमरिया के किसानों को बताया कि शीघ्र 
ही जिले में एक बड़ी फूड प्रोसेसिंग यूनिट 
शुरू होगी। इससे युवाओं को रोजगार के नए 
अवसर मिलेंगे। मुख्यमंत्री डॉ. यादव ने जिला 
प्रशासन को पंचायत स्तर पर दुग्ध संकलन 
समितियों के पंजीयन कार्य की गति बढ़ाने के 
निर्देश दिए। मुख्यमंत्री डॉ. यादव ने किसानों 
से कस्टम हायरिंग सेंटर और सोलर पंप जैसी 
कृषक कल्याण योजनाओं का लाभ लेने की 

अपील की। मुख्यमंत्री डॉ. यादव ने कहा कि 
प्रधानमंत्री के सेवा कार्य के 25 वर्ष पूर्ण होने 
पर प्रदेश में सेवा से संकल्प अभियान जारी है। 
राज्य सरकार जिलों में जन विश्वास अभियान 
के जरिए भी पात्र हितग्राहियों को योजनाओं 
का लाभ दे रही है। सेवा संकल्प अभियान के 
अंतर्गत ग्रामीण आबादी क्षेत्र के अभिलेखों की 
नि:शुल्क रजिस्ट्री करवाई जा रही है। किसानों 
को भी इस स्वामित्व योजना का लाभ मिल 
रहा है। संपत्ति की पक्की रजिस्ट्री मिलने से 
हितग्राही बैंक लोन और अन्य आवश्यकताओं 
के लिए इसे उपयोग कर पाएंगे। मुख्यमंत्री 
डॉ. यादव ने कहा कि शिक्षित और समृद्ध 
मध्यप्रदेश बनाने के लिए राज्य सरकार स्कूली 
बच्चों को कई सौगातें दे रही है। शासकीय 
स्कूलों के मेधावी विद्यार्थियों को लैपटॉप और 
स्कूटी दी गई हैं। प्राथमिक और माध्यमिक 
स्कूलों के बच्चों को नि:शुल्क किताबें, ड्रेस 
और साइकिलें वितरित की जा रही हैं।

नई सोच-नया लोकतंत्र

​मोदी सरकार का अन्नदाताओ ंको बड़ा तोहफा
रबी विपणन सत्र 2027-28 के लिए सभी 6 फसलो ंकी MSP में ऐतिहासिक बढ़ोतरी-शिवराज सिहं चौहान

नई  दिल्ली। पीआईबी। प्रधानमंत्री नरेंद्र 
मोदी के दूरदर्शी नेतृत्व में केंद्र सरकार ने 
देश के करोड़ों अन्नदाताओं के आर्थिक 
सशक्तिकरण और उनकी आय में निरंतर 
वृद्धि सुनिश्चित करने के लिए केंद्रीय 
कै बिनेट बैठक में रबी विपणन सत्र 
20 2 7-28 के लिए सभी 6 अनिवार्य 
फसलों के न्यूनतम समर्थन मूल्य 
(MSP) में भारी बढ़ोतरी को मंजूरी दे 
दी है। केंद्रीय कृषि एवं किसान कल्याण 
तथा ग्रामीण विकास मंत्री शिवराज सिंह 
चौ हा न  ने बुधवार एक प्रेस वार्ता को 
संबो धित करते हुए इसे देश के किसानों 
के हित  में लिया गया ऐतिहासिक और 
क्रांतिकारी निर्णय बताया।
केंद्रीय मंत्री शिवराज सिंह चौहान ने कहा कि 
प्रधानमंत्री मोदी की किसान हितैषी नीतियों, 
वैज्ञानिकों के शोध और किसानों के अथक 

परिश्रम से आज भारत खाद्यान्न सुरक्षा के साथ-
साथ  पोषण सुरक्षा और पूर्ण आत्मनिर्भरता 
की ओर तेजी से अग्रसर है। एक जमाना 
था जब देश आयातित गेहूं (PL-480) पर 
निर्भर था, लेकिन आज देश के अन्न भंडार 
लबालब भरे हुए हैं। केंद्रीय कृषि मंत्री चौहान ने 

रेखांकित किया कि देश की 46% आबादी की 
आजीविका कृषि पर आधारित है और 86% 
किसान छोटे व सीमांत हैं, इसलिए सरकार 
का मूल ध्येय केवल उत्पादन बढ़ाना ही नहीं, 
बल्कि किसानों को उनकी मेहनत का पूरा और 
लाभकारी मूल्य दिलाना है। 

बंपर मार्जिन
​केंद्रीय कृषि मंत्री ने कहा कि प्रधानमंत्री के 
नेतृत्व में सरकार का स्पष्ट नीतिगत फैसला है 
कि किसानों को उनकी औसत उत्पादन लागत 
(A2+FL) पर कम से कम 50% या उससे 
अधिक का लाभ मिलना चाहिए। इसी क्रम में 
रबी विपणन सत्र 2027-28 के लिए घोषित 
एमएसपी में अखिल भारतीय भारित औसत 
उत्पादन लागत पर 50% से लेकर 106% 
तक का मार्जिन दिया गया है। इसमें किसानों 
को सबसे अधिक मार्जिन गेहूं पर 106%, 
रेपसीड एवं सरसों पर 96% और मसूर 
पर 92% सुनिश्चित किया गया है जिससे 
किसानों की शुद्ध आय में सीधा इजाफा होगा। 
शिवराज सिंह चौहान ने कहा कि 2004-05 
से 2013-14 में 6 प्रमुख रबी फसलों की 
एमएसपी खरीद पर कुल ₹2.65 लाख करोड़ 
का भुगतान किसानों को किया गया था।

इंटर्ा-स्टेट टर्ांसमिशन सिस्टम के विकास के लिए 
ग्रीन एनर्जी कॉरिडोर चरण-III योजना को मंजरूी 

स्वतंत्र लोकतंत्र । संवाददाता 
भोपाल

4 को क्रिकेट टूर्नामेंट 
स्वतंत्र लोकतंत्र। बड़वाह। अग्रवाल युवा 
मण्डल के तत्वावधान में क्रिकेट टूर्नामेंट 
"अग्रवाल प्रीमियर लीग 2' (APL 2) 
का आयोजन आगामी रविवार को किया जा 
रहा है। यह स्पर्धा दोपहर 01 बजे से RNR 
टर्फ, बड़वाह (मोरटक्का) में आयोजित की 
जाएगी। इस टूर्नामेंट में कुल 8 टीमें हिस्सा ले 
रही हैं जिनमें  अग्रसेन सम्राट कप्तान नकुल 
अग्रवाल, अग्रवाल स्ट्राइकर्स कप्तान आकाश 
गर्ग, अग्रसेन एंड संस कप्तान वैभव गोयल, 
अग्रसेन धुरंधर कप्तान किशन अग्रवाल, 
अग्रसेन योद्धा कप्तान इंद्र अग्रवाल, अग्रसेन 
सेवन कप्तान रजत अग्रवाल, अग्रवाल फाइटर्स 
कप्तान चेतन गोयल, अग्रवाल नाइट राइडर्स 
कप्तान हर्ष अग्रवाल (हैप्पी) शामिल रहेंगी। 
इस प्रतियोगिता में आकर्षक पुरस्कार के रूप में 
टूर्नामेंट की विजेता टीमों और उत्कृष्ट प्रदर्शन 
करने वाले खिलाड़ियों को नकद राशि और 
ट्रॉफी देकर सम्मानित किया जाएगा। जिसमें  ​
फाइनल विजेता को  7,500/- एवं ट्रॉफी, 
उप विजेता को 5,100/- एवं ट्रॉफी के साथ, ​
तृतीय विजेता को 3,100/- एवं ट्रॉफी  व 
​बेस्ट बॉलर को 1,100/- एवं ट्रॉफी के साथ ​
बेस्ट बैट्समैन को ₹1,100/- एवं ट्रॉफी  प्रदान 
की जाएगी। इसके अलावा आयोजकों ने बताया 
कि नगदी एवं ट्राफियां अग्रवाल समाज अध्यक्ष 
जगदीश अग्रवाल द्वारा निर्माणाधीन रूकमणी 
मंगल परिसर थापना के सौजन्य से प्रदान की 
जा रही हैं।                

केन्द्रीय मं�त्रमंडल ने बटैरी एनर्जी स्टोरज सिस्टम (बीईएसएस) के साथ
नई दिल्ली। पीआईबी। प्रधानमंत्री नरेन्द्र 
मोदी की अध्यक्षता में केंद्रीय मंत्रिमंडल 
ने  'ग्रीन एनर्जी कॉरिडोर चरण-III' 
(GEC-III) योजना को मंजूरी दे दी 
है। यह ऐतिहासिक पहल भारत के इंट्रा-
स्टे ट  ट्रांसमिशन सिस्टम (InSTS) को 
मजबूत करेगी, जिससे राज्यों/केंद्र शासित 
प्रदेशों के बीच 135 गीगावाट (GW) 
तक की रिन्यूएबल एनर्जी को एक जगह 
से दूसरी जगह पहुँचाना संभव हो सकेगा।
प्रधानमंत्री नरेन्द्र मोदी की अध्यक्षता में केंद्रीय 
मंत्रिमंडल ने 'ग्रीन एनर्जी कॉरिडोर चरण-III' 
(GEC-III) योजना को मंजूरी दे दी है। यह 
ऐतिहासिक पहल राज्यों/केंद्र शासित प्रदेशों में 
135 गीगावॉट (GW) तक की नवीकरणीय 
ऊर्जा को आगे बढ़ाने में मदद के लिए भारत 
की इंट्रा-स्टेट ट्रांसमिशन सिस्टम (InSTS) 
को मजबूत करेगी। यह योजना ग्रिड की 
फ्लेक्सिबिलिटी सुनिश्चित करने, रुक-रुक 
कर होने वाली आपूर्ति, कंजेशन, पीक-आवर 
में कटौती जैसी समस्याओं से निपटने और सौर 
ऊर्जा उपलब्ध न होने के समय में मांग को 
पूरा करने के लिए नवीकरणीय ऊर्जा डेवलपर/

उत्पादक स्तर या अन्य महत्वपूर्ण स्थानों पर 
50 GWh के बैटरी एनर्जी स्टोरेज सिस्टम 
(बीईएसएस) की स्थापना का प्रावधान भी 
करती है। यह योजना भारत के राज्यों और 
केंद्र शासित प्रदेशों के भीतर ग्रिड इंटीग्रेशन 
और पावर इवैक्यूएशन को सुगम बनाएगी। 
यह योजना वित्तीय वर्ष 2032-33 तक 
स्थापित किए जाने का लक्ष्य है, जिसकी कुल 
परियोजना लागत 1,86,405 करोड़ रुपये है। 
इसमें GEC-III के तहत इंट्रा-स्टेट ट्रांसमिशन 
सिस्टम (InSTS) के विकास के लिए 

1,36,378 करोड़ रुपये और 50 GWh बैटरी 
एनर्जी स्टोरेज सिस्टम (बीईएसएस) के लिए 
50,000 करोड़ रुपये शामिल हैं। इस योजना 
में कुल 54,082 करोड़ रुपये की केंद्रीय 
वित्तीय सहायता शामिल है। केंद्रीय वित्तीय 
सहायता (सीएफए) से इंट्रा-स्टेट ट्रांसमिशन 
चार्ज को कम करने में मदद करेगी और इस 
प्रकार बिजली की लागत को नियंत्रण में रखेगी। 
इस प्रकार, सरकार की यह मदद अंततः अंतिम 
उपभोक्ताओं यानी भारत के नागरिकों को 
लाभान्वित करेगी।



खरगोन, गुरूवार 01 अक्टूबर 2026 02 इंदौर लोकतंत्र
मध्यप्रदेश में सीएसआर का नया रोडमैप, 

जरूरत के मतुाबिक होगा निवेश-मंत्री
61 लाख बच्चों  के पोषण और 97,882 आगंनवाड़ी कें द्रों  तक पहुंच बनाने की तयैारी

मध्यप्रदेश में कॉरपोरेट सोशल 
रिस्पॉन्सिबिलिटी (CSR) को सरकारी 
विकास प्राथमिकताओं से जोड़कर शिक्षा, 
स्वास्थ्य, पोषण, महिला सशक्तिकरण 
और सामुदायिक विकास के क्षेत्रों में 
अधिक प्रभावी परिणाम हासिल करने 
की दिशा में सरकार ने कॉरपोरेट जगत 
के साथ साझेदारी बढ़ाने पर जोर दिया 
है। सीएसआर कॉन्क्लेव के उद्घाटन सत्र 
में महिला एवं बाल विकास मंत्री निर्मला 
भूरिया ने कहा कि सीएसआर केवल 
गतिविधियां पूरी करने या निर्धारित लक्ष्य 
हासिल करने तक सीमित नहीं रहना 
चाहिए, बल्कि इसका उद्देश्य समुदायों को 
मजबूत करना और लोगों के जीवन में 
स्थायी बदलाव लाना होना चाहिए।
मंत्री ने कहा कि मध्यप्रदेश जैसे विविधताओं 
वाले राज्य में सीएसआर निवेश के लिए एक 
जैसी कार्ययोजना के बजाय स्थानीय जरूरतों 
और परिस्थितियों के अनुरूप मॉडल विकसित 
करने की आवश्यकता है। उन्होंने कहा कि 
सरकार की प्राथमिकताओं और कॉरपोरेट 

संस्थानों की विशेषज्ञता एवं संसाधनों के बीच 
बेहतर तालमेल से ऐसे परिणाम हासिल किए 
जा सकते हैं, जिन्हें लंबे समय तक कायम 
रखा जा सके। उन्होंने सीएसआर साझेदारियों 
में स्पष्ट प्राथमिकताओं, जरूरतों की पहचान, 
प्रभावी मॉनिटरिंग और परिणामों के मापन को 
महत्वपूर्ण बताया। राष्ट्रीय सीएसआर पोर्टल के 
साथ मध्यप्रदेश का पंखुड़ी पोर्टल भी सरकार 
की विकास आवश्यकताओं और संभावित 
सीएसआर साझेदारों के बीच सेतु का काम कर 
सकता है। इन प्लेटफॉर्म के माध्यम से विभिन्न 
क्षेत्रों की जरूरतों, निवेश की संभावनाओं 
और उपलब्ध अवसरों की जानकारी साझा 
कर सरकार, कॉरपोरेट, विकास एजेंसियों और 
अन्य संस्थाओं के बीच अधिक व्यवस्थित 

साझेदारी विकसित की जा सकती है। मंत्री ने 
कहा कि मजबूत सरकारी- सीएसआर सहयोग 
से विकास के प्रयासों को अतिरिक्त गति देने 
के साथ उनकी पहुंच और प्रभाव को भी 
बढ़ाया जा सकता है। इसके अलावा मध्यप्रदेश 
औद्योगिक विकास निगम के प्रबंध संचालक 
चंद्रमौली शुक्ला ने सीएसआर के कानूनी और 
संस्थागत ढांचे की जानकारी देते हुए कहा 
कि कंपनी अधिनियम, 2013 के बाद पात्र 
कंपनियों के लिए सीएसआर एक संस्थागत 
व्यवस्था के रूप में सामने आया है। निर्धारित 
पात्रता पूरी करने वाली कंपनियों को पिछले 
तीन वित्तीय वर्षों के औसत शुद्ध लाभ का कम 
से कम दो प्रतिशत सीएसआर गतिविधियों पर 
व्यय करना होता है।                

स्वतंत्र लोकतंत्र । संवाददाता 
झाबुआ

प्रमाण पत्र व मेडल भी बाटें

झकनावदा में रक्तदान शिविर 
आयोजित, 121 यूनिट रक्त संग्रहित

सेवा संकल्प अभियान के अंतर्गत 
सामुदायिक स्वास्थ्य केंद्र झकनावदा 
में रक्तदान शिविर का आयोजन किया 
गया। शिविर में नागरिकों एवं युवाओं 
ने उत्साहपूर्वक सहभागिता करते हुए 
रक्तदान किया, जिसके माध्यम से कुल 
121 यूनिट रक्त संग्रहित किया गया। 
कलेक्टर डॉ. योगेश तुकाराम भरसट रक्तदान 
शिविर में पहुंचे और व्यवस्थाओं का जायजा 
लिया। उन्होंने रक्तदान करने वाले रक्तदाताओं 
से संवाद कर उनका उत्साहवर्धन किया 
तथा उन्हें प्रमाण-पत्र एवं मेडल प्रदान कर 
सम्मानित किया। कलेक्टर डॉ. भरसट ने कहा 

कि रक्तदान मानव सेवा का महत्वपूर्ण माध्यम 
है। जरूरत के समय उपलब्ध रक्त किसी 
व्यक्ति के जीवन की रक्षा में महत्वपूर्ण भूमिका 
निभाता है। उन्होंने कहा कि जिले में स्वैच्छिक 
रक्तदान के प्रति नागरिकों, विशेषकर युवाओं 
की बढ़ती सहभागिता सराहनीय है। समाज 
के पात्र एवं स्वस्थ नागरिकों को स्वैच्छिक 
रक्तदान के लिए आगे आना चाहिए और अन्य 
लोगों को भी इसके लिए प्रेरित करना चाहिए। 
उन्होंने रक्तदान शिविर के सफल आयोजन 
में सहयोग करने वाले स्वास्थ्य अमले, 
रक्तदाताओं एवं संबंधित सभी सहयोगियों 
की सराहना की। इसके पश्चात कलेक्टर डॉ. 
भरसट ने सामुदायिक स्वास्थ्य केंद्र झकनावदा 
का निरीक्षण किया। स्वास्थ्य सेवाओं एवं 
व्यवस्थाओं का अवलोकन किया।                       

1677 दगु्ध उत्पादक समितियो ंसे 
प्रतिदिन 2.92 लाख केजी दूध संकलन

1447 लाख रुपए का हुआ वार्षिक शुद्ध लाभ

इंदौर संभागायुक्त भास्कर लाक्षाकार की 
अध्यक्षता में बुधवार को देवी अहिल्या 
विश्वविद्यालय के ऑडिटोरियम में इंदौर 
सहकारी दुग्ध संघ की 43वीं वार्षिक 
साधारण सभा की बैठक आयोजित हुई। 
बैठक में संभागायुक्त लाक्षाकार द्वारा 
उद्बोधन देते हुए बताया गया कि इंदौर 
सहकारी दुग्ध संघ द्वारा वर्ष 2025-26 में 
9 जिलों में 1677 दुग्ध उत्पादक समितियों 
के माध्यम से 2.92 लाख किलोग्राम 
प्रतिदिन दूध का संकलन किया गया। 
इस वर्ष संघ का वार्षिक टर्न ओवर 717.48 
करोड़ रहा। वही 1447.62 लाख रुपए का 
संघ ने शुद्ध लाभ अर्जित किया गया। वित्तीय 
वर्ष 2026 - 27 की कार्ययोजनानुसार 
909.39 करोड़ का टर्न ओवर निर्धारित 
किया गया। वही 2026- 27 में 400 नवीन 
दुग्ध सहकारी समितियों का गठन और 242 
आर्काइट दुग्ध समितियों को पुनर्जीवित करने  
तथा 2305 दुग्ध सहकारी समितियों से 3.25 
लाख केजी प्रतिदिन दुग्ध संकलन करने का 
लक्ष्य रखा गया। बैठक में दुग्ध संघ के मुख्य 

कार्यपालन अधिकारी विशाल कुमार मिश्रा और 
प्रबंधन समितियों के अध्यक्ष व सदस्य मौजूद 
रहे।  वार्षिक साधारण सभा की बैठक के दौरान 
दुग्ध उत्पादक समितियों के सदस्यों द्वारा कुछ 
मांगे रखी गई। संभागायुक्त ने कहा कि मांगों 
को लेकर जानकारी किसानों या समितियों की 
एक समिति बनाई जाएगी। जो फेडरेशन , संघ, 
मार्केट और विपणन सबंधी कार्यों की जानकारी 
रखते हैं। उन्हें शामिल कर दूध के भाव बढ़ाने 
के साथ ही अन्य मांगों पर विचार करेगी। दूध 

उत्पादक किसान व समितियों की मुख्य मांग 
दूध के भाव बढ़ाने को लेकर रही। इसके 
अलावा सदस्यों ने कहा कि आपत्ति के लिए 
मांगे गए सुझाव एक-दो दिन पहले प्राप्त हुए 
है। सूचनाएं समय पर नहीं मिलीं। क्षेत्रीय बैठक 
बैठकें बंद हो गई है।। प्रस्ताव पास होने के बाद 
भी बोनस नहीं मिला। दुग्ध संघ के सीईओ 
मिश्रा ने बोनस के सम्बंध में कहा कि समितियों 
और दूध उत्पादक किसानों को  बोनस अगले 
दो माह में बैंक खातों के माध्यम से प्राप्त होगा।

स्वतंत्र लोकतंत्र । संवाददाता 
इंदौर

सफाई मित्रों  का सम्मान, स्वच्छता में 
योगदान के लिए किया गया अभिनंदन

नपाध्यक्ष गुप्ता ने कहा, संुदरता शहर की शान

स्वच्छता ही सेवा एवं सेवा संकल्प 
अभियान के अंतर्गत नपा द्वारा नगर के 
सफाई मित्रों के सम्मान हेतु कार्यक्रम 
आयोजित किया गया। इस अवसर पर 
नगर की स्वच्छता व्यवस्था को बेहतर 
बनाए रखने में निरंतर योगदान देने वाले 
सफाई मित्रों का सम्मान किया गया। 
नपाध्यक्ष राकेश गुप्ता एवं मुख्य नगर 
पालिका अधिकारी कुलदीप किंशुक के 
निर्देशन में आयोजित कार्यक्रम में सफाई 
मित्रों के कार्यों की सराहना करते हुए उन्हें 

सम्मानित किया गया। 
इस अवसर पर कहा गया कि शहर को स्वच्छ 
एवं सुंदर बनाए रखने में सफाई मित्रों की भूमिका 
महत्वपूर्ण है। वे प्रतिदिन विषम परिस्थितियों में 
कार्य करते हुए नगर की स्वच्छता व्यवस्था को 
बनाए रखने में अपना योगदान देते हैं। सफाई 
मित्रों के सम्मान से उनका उत्साह बढ़ता है 
और स्वच्छता के प्रति सकारात्मक वातावरण 
निर्मित होता है। शहर को साफ रखने में सफाई 
मित्रों का योगदान जरूरी होने के साथ ही 
आवश्यक भी हैै। सीएमओ िकंशुक ने कहा कि 
बेहतर सफाई व्यवस्था शहर की शान होती है। 
इसे बनाए रखना जरूरी है। नपा के अधिकारी-
कर्मचारी एवं सफाई मित्र उपस्थित रहे।

स्वतंत्र लोकतंत्र । संवाददाता 
बड़वाह

कलेक्टर ने बालक प्राथमिक विद्यालय झकनावदा का किया निरीक्षण
कलेक्टर डॉ. योगेश तुकाराम भरसट ने 
बालक प्राथमिक विद्यालय झकनावदा 
का निरीक्षण कर विद्यालय में जनसहयोग 
से विकसित की गई सुविधाओं एवं 
शैक्षणिक वातावरण का अवलोकन 
किया। विद्यालय को बेहतर स्वरूप देने के 
लिए एकीकृत पीएमश्री शासकीय उच्चतर 
माध्यमिक विद्यालय झकनावदा के पूर्व 
छात्रों द्वारा मिलकर जनसहयोग से किए 
गए प्रयासों की कलेक्टर ने विशेष सराहना 
की और इसे जिले के अन्य विद्यालयों के 
लिए अनुकरणीय उदाहरण बताया।
निरीक्षण के दौरान कलेक्टर डॉ. भरसट ने 
विद्यालय के कक्षों, उपलब्ध शैक्षणिक संसाधनों, 
फर्नीचर, स्मार्ट क्लास, कंप्यूटर संबंधी 

सुविधाओं, पेयजल व्यवस्था, पुस्तकालय 
एवं अन्य व्यवस्थाओं का अवलोकन किया। 
उन्होंने कहा कि पूर्व छात्रों और स्थानीय 

समुदाय की सहभागिता से किसी शासकीय 
विद्यालय में बेहतर शैक्षणिक वातावरण तैयार 
करना जनभागीदारी का अच्छा उदाहरण है। 

विद्यालय को विकसित करने की इस पहल में 
शिक्षक श्री हेमेन्द्र कुमार जोशी की भूमिका की 
भी कलेक्टर ने सराहना की। श्री जोशी द्वारा 
विद्यालय की व्यवस्थाओं में सुधार के लिए 
प्रारंभ किए गए प्रयासों के साथ समय-समय 
पर पूर्व विद्यार्थियों, ग्रामीणों एवं समाजसेवियों 
का सहयोग जुड़ता गया। सामूहिक प्रयासों के 
परिणामस्वरूप विद्यालय में विद्यार्थियों के लिए 
बेहतर सुविधाएं विकसित की गई हैं। कलेक्टर 

डॉ. भरसट ने कहा कि शासकीय विद्यालयों के 
विकास में पूर्व विद्यार्थियों एवं स्थानीय समुदाय 
की सहभागिता को प्रोत्साहित किया जाना 
चाहिए। उन्होंने अधिकारियों को निर्देश दिए कि 
झकनावदा में किए गए इस प्रयास को मॉडल 
के रूप में लेते हुए जिले के प्रत्येक संकुल 
में कम से कम एक विद्यालय को इसी प्रकार 
जनसहयोग एवं पूर्व छात्रों की सहभागिता से 
विकसित किया जाए।

स्वतंत्र लोकतंत्र । संवाददाता 
झाबुआ

अनकूुल वातावरण करें तैयार
उन्होंने कहा कि विद्यालयों में केवल अधोसंरचना का विकास ही नहीं, बल्कि गुणवत्तापूर्ण शिक्षा, 
स्वच्छ एवं आकर्षक परिसर, आधुनिक शैक्षणिक संसाधन तथा विद्यार्थियों के सर्वांगीण विकास 
के लिए अनुकूल वातावरण तैयार करने पर भी विशेष ध्यान दिया जाए। इसके लिए पूर्व छात्रों, 
अभिभावकों, स्थानीय नागरिकों एवं समाजसेवियों को विद्यालय से जोड़ते हुए जनभागीदारी को 
बढ़ावा दिया जाए। इस दौरान अनुविभागीय अधिकारी राजस्व पेटलावद श्रीमती रीतिका पाटीदार 
एवं अन्य अधिकारी कर्मचारी उपस्थित रहे।

स्वतंत्र लोकतंत्र । संवाददाता 
झाबुआ

नगर पहुंची जन सेवा संकल्प यात्रा, जगह-जगह हुआ भव्य स्वागत 
महाराणा प्रताप, शहीद भागीरथ सिलावट और डॉ. श्यामा प्रसाद मुखर्जी की प्रतिमाओ ंपर किया माल्यार्पण

प्रधानमंत्री नरेंद्र मोदी के सुशासन के 25 
वर्ष पूर्ण होने के अवसर पर आयोजित 
सेवा संकल्प अभियान के अंतर्गत 
वाराणसी से वड़नगर (गुजरात) तक 
निकाली जा रही जन सेवा संकल्प यात्रा 
बुधवार को देपालपुर नगर पहुंची। यात्रा 
के नगर आगमन पर भारतीय जनता 
पार्टी के पदाधिकारियों, वरिष्ठ नेताओं, 
कार्यकर्ताओं एवं नागरिकों ने उत्साह और 
आत्मीयता के साथ भव्य स्वागत किया। 
जन सेवा संकल्प यात्रा के देपालपुर पहुंचने 
पर भाजपा इंदौर ग्रामीण अध्यक्ष श्रवणसिंह 
चावड़ा, भारतीय जनता युवा मोर्चा इंदौर ग्रामीण 
अध्यक्ष मनोजसिंह ठाकुर, वरिष्ठ भाजपा 
नेता निलेश उपाध्याय, सत्यनारायण पटेल, 
देवकरण दरबार, गोपाल कटेसरिया, कल्याण 
दयाल, प्रणव जायसवाल, राजा मकवाना, 

बंटी ठाकुर, विजेंद्र यादव एवं पंकज यादव 
सहित बड़ी संख्या में भाजपा कार्यकर्ता एवं 
नागरिक उपस्थित रहे। यात्रा में शामिल बाइकर्स 
का नगर में विभिन्न स्थानों पर आत्मीय स्वागत 
किया गया। सेवा संकल्प बाइकर्स ने देपालपुर 
के ऐतिहासिक एवं प्रेरणादायी स्थलों पर 
पहुंचकर महापुरुषों एवं शहीदों को नमन किया। 

इंदौर नाके स्थित महाराणा प्रताप की प्रतिमा पर 
बाइकर्स ने माल्यार्पण कर उनके शौर्य, साहस 
और राष्ट्रभक्ति को नमन किया। इसके बाद 
चमन चौराहा स्थित शहीद भागीरथ सिलावट 
की प्रतिमा पर पुष्पहार अर्पित कर श्रद्धांजलि 
दी गई। बेटमा नाका स्थित डॉ. श्यामा प्रसाद 
मुखर्जी की प्रतिमा पर भी माल्यार्पण कर उनके 

राष्ट्रवादी विचारों एवं योगदान को स्मरण किया 
गया। यात्रा के दौरान सेवा और सामाजिक 
सरोकार का संदेश भी प्रमुखता से दिखाई 
दिया। बाइकर्स श्री 24 अवतार मंदिर स्थित 
गौशाला पहुंचे, जहां उन्होंने गौमाता की सेवा 
कर अभियान के सेवा भाव को आगे बढ़ाया। 
इस दौरान गौसेवा के माध्यम से समाज में 

सेवा, संवेदना और जीवदया का संदेश दिया 
गया। इसके पश्चात जन सेवा संकल्प यात्रा 
बेटमा रोड स्थित बाबा महाकाल गार्डन पहुंची, 
जहां यात्रा में शामिल बाइकर्स एवं सदस्यों का 
रात्रि विश्राम हुआ। नगर में प्रवेश से लेकर रात्रि 
विश्राम स्थल तक विभिन्न स्थानों पर नागरिकों 
ने यात्रा का उत्साहपूर्वक स्वागत किया।

स्वतंत्र लोकतंत्र । संदीप सेन 
देपालपुर

बाइकर्स ने साझा किए यात्रा के अनभुव
 
यात्रा में शामिल बाइकर्स गजेंद्र सिंह, विकास गुप्ता, अजय यादव सहित अन्य सदस्यों ने अपने 
अनुभव साझा करते हुए मध्यप्रदेश की आतिथ्य परंपरा की सराहना की। उन्होंने कहा कि यात्रा 
के दौरान विभिन्न स्थानों पर जिस आत्मीयता, अपनत्व और उत्साह के साथ लोगों ने स्वागत 
किया, वह विशेष अनुभव रहा। उन्होंने कहा कि मध्यप्रदेश की आतिथ्य परंपरा अपनी आत्मीयता 
और अपनापन के लिए विशिष्ट पहचान रखती है। यहां लोगों का सहज व्यवहार और अतिथियों 
के प्रति सम्मान यात्रा को और अधिक यादगार बना रहा है। जन सेवा संकल्प यात्रा के माध्यम 
से सेवा, सुशासन, राष्ट्रभावना और सामाजिक सहभागिता का संदेश जन-जन तक पहुंचाने का 
प्रयास किया जा रहा है। देपालपुर में यात्रा के स्वागत के दौरान भी नागरिकों और कार्यकर्ताओं 
में खासा उत्साह दिखाई दिया।

1 नवबर को मनावर में जटेुगा सकल दर्जी समाज 
यवुक-यवुती परिचय सम्मेलन की तयैारियो ंको लेकर बठैक हुई

सकल दर्जी समाज के युवक-युवती 
परिचय सम्मेलन को लेकर तैयारियां 
तेज हो गई हैं। आगामी 1 नवंबर 2026, 
रविवार को वेदांत रिसॉर्ट, मनावर में 
आयोजित होने वाले भव्य परिचय 
सम्मेलन की व्यवस्थाओं एवं आयोजन 
की रूपरेखा को लेकर वेदांत रिसॉर्ट में 
बैठक आयोजित की गई। 
पंपलेट का विमोचन करते हुए समाजबंधुओं 
को सम्मेलन से अधिक से अधिक परिवारों को 
जोड़ने की जिम्मेदारियां सौंपी गईं। आयोजन 
नामदेव समाज विकास परिषद मध्यप्रदेश के 
तत्वावधान में नामदेव समाज मनावर एवं 
नामदेव समाज बड़वानी तथा निमाड़-मालवा 
नामदेव टीम के सहयोग से आयोजित किया 
जा रहा है। सम्मेलन के सफल आयोजन को 
लेकर विभिन्न व्यवस्थाओं के प्रमुख नियुक्त 
किए गए तथा इंदौर संभाग की इकाई के अंतर्गत 
विभिन्न जिलों एवं नगरों में संगठन विस्तार 
पर भी चर्चा हुई। शुरुआत परिषद के प्रदेश 
मुख्य संरक्षक मुकेश नामदेव एवं समाज के 
वरिष्ठजनों की उपस्थिति में संत नामदेव जी के 
पूजन एवं दीप प्रज्ज्वलन के साथ हुई। बैठक 
में सम्मेलन की व्यवस्थाओं, आमंत्रण पत्र के 
वितरण, समाजबंधुओं की सहभागिता और 
आयोजन को व्यापक स्तर पर सफल बनाने को 
लेकर विस्तार से चर्चा की गई। प्रदेश उपाध्यक्ष 
राजेंद्र वर्मा, इंदौर संभाग अध्यक्ष सुनील 
नामदेव, प्रदेश प्रचार मंत्री विजय सुसारी एवं 
इंदौर संभाग महामंत्री शैलेंद्र नामदेव  जिला 

अध्यक्ष मनीष मण्डवाल बड़वानी के मार्गदर्शन 
में सम्मेलन की तैयारियों को अंतिम रूप देने 
पर विचार-विमर्श हुआ। प्रदेश मुख्य संरक्षक 
मुकेश नामदेव की अध्यक्षता में हुई बैठक में 
मनावर के वरिष्ठ समाजसेवी शिवनारायण 

खल्या, प्रदेश महामंत्री सुभाष वर्मा, दामोदर 
वंशीय क्षत्रिय गुजराती दर्जी समाज के सुरेश 
परमार, प्रदेश संगठन मंत्री नरेंद्र लाट, प्रदेश 
उप महामंत्री शिवानंद अखोटिया एवं प्रदेश 
प्रवक्ता नंदकिशोर नामदेव मौजूद थे।   

स्वतंत्र लोकतंत्र । संवाददाता 
बड़वाह

कई जिलो ंऔर नगरो ंसे पहुंचे समाजबंधु
जिलाध्यक्ष मनीष मण्डवाल ने बैठक में इंदौर, धार, खरगोन, बड़वानी सहित विभिन्न जिलों एवं 
नगरों से समाजसेवियों ने सहभागिता की। इनमें महेश सिंगारे, हुकुमचंद नामदेव, नवीन चौहान, 
राजेंद्र नामदेव, प्रकाश बोर्डिंया, दशरथ नामदेव, महेंद्र टेलर, सुदेश खल्या, हेमंत राय खल्या, 
देवेंद्र नामदेव, सुनील कोकने, अश्विन नामदेव, संतोष नामदेव, सोनू नामदेव सहित अनेक 
समाजबंधु शामिल रहे। इसके अलावा परिषद के युवा प्रकोष्ठ के प्रदेश संगठन मंत्री गोविंदा 
नामदेव, संभागीय अध्यक्ष डा. मितेश सिंगारे, बड़वानी जिला अध्यक्ष अनिल नामदेव, जिला युवा 
प्रकोष्ठ अध्यक्ष कार्तिक चौहान, खरगोन जिला युवा प्रकोष्ठ अध्यक्ष रितेश नामदेव, धार जिला 
युवा प्रकोष्ठ अध्यक्ष अमित मंडवाल सहित विभिन्न नगरों के अध्यक्ष एवं युवा पदाधिकारी भी 
उपस्थित रहे। बैठक में डेहरी, कुक्षी, बाग, बाकानेर, मनावर, धामनोद सहित विभिन्न नगरों की 
सामाजिक एवं युवा इकाइयों से जुड़े पदाधिकारियों ने भाग लिया। इंदौर संभाग के अंतर्गत विभिन्न 
जिलों की इकाइयों के गठन एवं संगठन को मजबूत बनाने पर भी चर्चा हुई। कार्यक्रम में भोपाल, 
इंदौर, धामनोद, मनावर, बड़वानी, सुसारी, कुक्षी, बाग, राजगढ़, गंधवानी, सिंघाना, डेहरी, 
बाकानेर, दोगांवा, खरगोन, करही सहित विभिन्न क्षेत्रों से समाजसेवी पहुंचे।

वोट चोरी के विरोध में कांग्रेस का हल्ला बोल

सीईसी ज्ञानेश कुमार का हथकड़ी 
बाधं निकाला जलूुस, बावड़ी बस 
स्टैंड पर किया पिटाई का नाटक

 जिला कांग्रेस कमेटी ने वोट चोरी और एस 
आई आर प्रक्रिया को लेकर मुख्य चुनाव 
आयुक्त ज्ञानेश कुमार के खिलाफ जमकर 
प्रदर्शन किया। कांग्रेस कार्यकर्ताओं 
ने ज्ञानेश कुमार को हथकड़ी बांधकर 
जुलूस निकाला और बावड़ी बस स्टैंड 
चौराहे पर वोट चोरी पर नुक्कड़ नाटक 
कर उनकी पिटाई का प्रदर्शन किया। 
"वोट चोर ज्ञानेश कुमार को बर्खास्त 
करो, जेल में डालो" के नारों के साथ रैली 
कलेक्टर ऑफिस पहुंची, जहां हथकड़ी 
लगे पुतले को एसडीएम वीरेंद्र कटारे को 
सौंपते हुए कांग्रेसियों ने कहा- साहब, इसे 
गिरफ्तार करो। बाद में राष्ट्रपति के नाम 
ज्ञापन सौंपा गया।

ज्ञापन में आरोप लगाया कि CEC ज्ञानेश कुमार 
ने पद पर रहते हुए संवैधानिक परंपराओं का 
उल्लंघन किया, लाखों योग्य मतदाताओं के 
नाम वोटर लिस्ट से हटाए, दो अन्य आयुक्तों 
की सहमति के बिना मनमाने फैसले लिए। 
कांग्रेस ने कहा कि भाजपा सरकार के इशारे 
पर चुनाव आयोग काम कर रहा है और जब 
आयोग से सवाल पूछे जाते हैं तो जवाब 
भाजपा नेता देते हैं। जब तक ज्ञानेश कुमार पद 
पर हैं, निष्पक्ष चुनाव संभव नहीं। उन्हें तत्काल 
बर्खास्त कर वैधानिक कार्रवाई की जाए, 
वरना आंदोलन जारी रहेगा। प्रदर्शन में जिला 
अध्यक्ष रवि नाईक, पूर्व मंत्री डॉ. विजयलक्ष्मी 
साधौ, पूर्व विधायक रवि जोशी, विधायक 
केदार डावर, प्रदेश सचिव इन्दर बिरला, पूर्व 
लोकसभा प्रत्याशी डॉ. गोविन्द मुजाल्दा, डॉ. 
डीएस सोलंकी सहित कार्यकर्ता मौजूद थे।                                                     

स्वतंत्र लोकतंत्र । संवाददाता 
खरगोन

पत्रकार को जान से मारने की धमकी का आरोप 
क्षेत्र में नियम विरुद्ध संचालित बताए 
जा रहे निजी स्कूलों की कथित 
अनियमितताओं को लेकर समाचार 
प्रकाशित करना पत्रकार निलेश चौहान 
को महंगा पड़ता दिखाई दे रहा है। पत्रकार 
ने देपालपुर थाना प्रभारी मीना कर्णावत 
को शिकायत देकर शासकीय शिक्षक 
महेश चौहान, निवासी सगड़ोद पर 
परिवार के सामने धमकी देने का आरोप 
लगाया है। 
शिकायत के मुताबिक 27 सितंबर की शाम 
करीब 5 से 6 बजे शिक्षक महेश चौहान 
तहसील रोड स्थित पत्रकार की दुकान पर 

पहुंचे और प्रकाशित खबरों को लेकर आपत्ति 
जताई। आरोप है कि उन्होंने कहा कि उनके 

तथा रिश्तेदार-परिचितों के चार स्कूल हैं और 
आगे खबर प्रकाशित की तो अंजाम बुरा होगा।

स्वतंत्र लोकतंत्र । संवाददाता 
देपालपुर

स्कू लो ंका किया उल्लेख
पत्रकार का कहना है कि खबरों में न तो शिक्षक का नाम था और न ही उनके स्कूलों का उल्लेख 
किया गया था। पत्रकार ने आरोप लगाया कि एक शासकीय शिक्षक द्वारा स्वयं पत्रकार के प्रतिष्ठान 
पर पहुंचकर परिवार के सामने इस तरह धमकी देना गंभीर विषय है। शिकायतकर्ता का कहना 
है कि पत्रकारिता में किसी को भयभीत करने के बजाय यदि खबर पर आपत्ति हो तो तथ्य और 
दस्तावेजों के साथ अपना पक्ष रखा जाना चाहिए। “म्हारी कलम जनहित की बात लिखे है, धमकी 
से रुकणारी नी है”—ऐसा पत्रकार का कहना है। मामले को लेकर स्थानीय मीडिया कर्मियों में भी 
नाराजगी है। उनका कहना है कि यदि शिकायत में लगाए गए आरोप सही हैं तो संबंधित शिक्षक के 
विरुद्ध नियमानुसार कार्रवाई होना आवश्यक है। सरकारी पद पर रहते हुए किसी पत्रकार को कथित 
रूप से धमकाने का आरोप स्वयं में गंभीर जांच का विषय है। पत्रकार ने पुलिस से निष्पक्ष जांच, 
सुरक्षा और दोषी पाए जाने पर कठोर कानूनी कार्रवाई की मांग की है। मीडिया कर्मियों ने भी कहा 
है कि समय रहते कार्रवाई नहीं हुई तो मामला वरिष्ठ पुलिस अधिकारियों के समक्ष उठाया जाएगा।

लायंस क्लब सनावद स्नेह की बठैक आयोजित
स्वतंत्र  लोकतंत्र। सनावद। लायंस क्लब सनावद स्नेह द्वारा वर्ष 2026-27 के सेवा सप्ताह 
की तैयारियों को लेकर महत्वपूर्ण बैठक आयोजित की गई। यह जानकारी देते हुए लायंस 
क्लब की एलसीआईएफ डिस्ट्रिक्ट कोऑर्डिनेटर अनिता भागचंद जैन ने बताया कि बैठक में 
गांधी जयंती 2 से 8 तक आयोजित होने वाले सेवा सप्ताह के विभिन्न कार्यक्रमों की विस्तृत 
रूपरेखा तैयार की गई तथा प्रत्येक गतिविधि के सफल संचालन के लिए क्लब कार्यकारिणी एवं 
सदस्यों को संयोजक एवं सह-संयोजक की जिम्मेदारियाँ सौंपी गईं। लायंस क्लब इंटरनेशनल 
डिस्ट्रिक्ट 3233 जी-1  से प्राप्त दिशा-निर्देशों के अनुसार सेवा सप्ताह के दौरान प्रतिदिन 
विभिन्न जनसेवा एवं जागरूकता गतिविधियों का आयोजन किया जाएगा। डिस्ट्रिक्ट गवर्नर 
लायन जयप्रकाश त्रिपाठी विशेष रूप से उपस्थित रहेंगे। जैन ने बताया कि 2 को नगर में 
स्वच्छता एवं जनजागरूकता अभियान चलेगा। 3 को निःशुल्क चिकित्सा शिविर का आयोजन 
किया जाएगा। 4 को महिला सशक्तिकरण हेतु नारी शक्ति जागरूकता कार्यक्रम के माध्यम 
से महिलाओं को जागरूक एवं सशक्त बनाने का प्रयास करेंगे। 5 को डिजिटल सुरक्षा एवं 
साइबर जागरूकता पर जनजागरूकता अभियान चलेगा। 6 को जीवन बचाओ दिवस के अंतर्गत 
रक्तदान शिविर एवं अंगदान जागरूकता अभियान के जरिये रक्तदान एवं अंगदान के महत्व के 
प्रति जागरूक करेंगे। 7 को फूड फॉर हंगर प्रोग्राम के अंतर्गत जरूरतमंदों के लिए भोजन सेवा 
गतिविधि तथा ई-वेस्ट एवं प्लास्टिक मुक्त के लिए अभियान चलेगा।     



खरगोन, गुरूवार 01 अक्टूबर 2026 04 संपादकीय
श्रवण एवं वाक् बाधित दिव्यांगजनो ंएवं बच्चों  हेतु 
“अनगुूंज से उद्घोष” कार्यशाला का आयोजन हुआ

 डिजिटल सुरक्षा और साइबर जागरूकता जैसे विषयो ंपर व्याख्यान दिए       

मध्यप्रदेश राज्य विधिक सेवा प्राधिकरण 
जबलपुर के निर्देशन एवं प्रधान जिला 
एवं सत्र न्यायाधीश व अध्यक्ष ममता 
जैन के मार्गदर्शन में नालसा की “शिक्षा 
योजना” अंतर्गत श्रवण एवं वाक् बाधित 
दिव्यांगजनों एवं बच्चों हेतु “अनुगूंज से 
उद्घोष” विषय पर ए.डी.आर भवन, जिला 
न्यायालयधार में एक दिवसीय कार्यशाला 
का आयोजन मंगलवार को किया गया।
कार्यक्रम में सचिव जिला विधिक सेवा 
प्राधिकरण प्रदीप सोनी, जिला विधिक सहायता 
अधिकारी सिमोन सुलिया, एन.जी.ओ. 
आनंद सविर्स सोसाईटी के संचालक ज्ञानेन्द्र 
पुरोहित व सांकेतिक भाषा विषेषज्ञ स्मृति जिंग 
मूक एवं वाक् बाधित दिव्यांगजन एवं बच्चे 
जिला विधिक सेवा प्राधिकरण के सभागार में 
उपस्थित होकर सहभागी बने। कार्यशाला का 
उद्देश्य श्रवण एवं वाक् बाधित व्यक्तियों को 
उनके कानूनी अधिकारों, निःशुल्क कानूनी 
सेवाओं, शासन की कल्याणकारी योजनाओं, 
शिक्षा और रोजगार संबंधी लाभों और शिकायत 
निवारण तंत्रों के बारे में सुलभ जानकारी और 
मार्गदर्शन प्रदान करना है। उल्लेखनीय है कि 
म.प्र. राज्य विधिक सेवा प्राधिकरण, जबलपुर 
द्वारा उक्त कार्यक्रम का आयोजन मध्यप्रदेश 
के सभी जिलो में एक साथ आनलाईन माध्यम 
से आयोजित किया गया। उक्त कार्यक्रम 
में सम्मिलित सभी प्रतिभागियों ने अपने 
अधिकारों और न्याय तक पहुँच के बारे में 
जानें, भावनात्मक सेहत और मुश्किल हालात 

से निपटने के कौशल, सुनने और बोलने की 
अक्षमता वाले बच्चों के लिए, कला और 
रचनात्मक अवसर, सुरक्षा से सशक्तिकरण 
तक, करियर गाइडेंस और भविष्य की तैयारी 
(सुलभ करियर और जीवन कौशल), बच्चों 
के ख़िलाफ़ हिंसा की रोकथाम, साइन लैंग्वेज 
के ज़रिए ग्रुप वर्क गतिविधियाँ, डिजिटल 
सुरक्षा और साइबर जागरूकता जैसे विषयों 
पर अधिकारियों के द्वारा व्याख्यान दिए गए। 
कार्यक्रम के अंतर्गत शाम को विशेष सत्र 
का आयोजन किया गया। इस सत्र में उच्च 
न्यायालय के मुख्य न्यायाधिपति एवं मुख्य 
संरक्षक, म.प्र. राज्य विधिक सेवा प्राधिकरण 
अल्पेश यशवंत कोगजे, न्यायमूर्ति एवं 
कार्यपालक अध्यक्ष विवेक रूसिया, न्यायमूर्ति 
विवेक अग्रवाल सहित अन्य न्यायमूर्तिगण, 
सचिव, म.प्र. राज्य विधिक सेवा प्राधिकरण 
सुमन श्रीवास्तव, म.प्र. राज्य विधिक सेवा 
प्राधिकरण के अधिकारीगण द्वारा सहभागिता 
करते हुए विशेष बच्चों एवं दिव्यांगजनों को 
मार्गदर्शन प्रदान किया गया। कार्यक्रम के 

उपरांत विशेष प्रशिक्षकों की सहायता से 
उपस्थित दिव्यांगजनों एवं बच्चों से साइन 
लैंग्वेज के माध्यम से संवाद कर कार्यक्रम के 
अनुभव एवं उपयोगिता के संबंध में जानकारी 
ली गई। प्रतिभागियों द्वारा कार्यक्रम को अत्यंत 
उपयोगी एवं लाभकारी बताया गया। 
कार्यक्रम का मुख्य उद्देश्य श्रवण एवं वाक् 
बाधित दिव्यांगजनों एवं बच्चों को उनके 
अधिकारों एवं विधिक प्रावधानों के प्रति 
जागरूक करना, न्याय तक सुगम पहुंच 
सुनिश्चित करना, निःशुल्क विधिक सहायता 
की जानकारी उपलब्ध कराना तथा उन्हें समाज 
की मुख्यधारा से जोड़ने हेतु आवश्यक सहयोग 
एवं मार्गदर्शन प्रदान करना रहा। इस कार्यशाला 
में सभी प्रतिभागियों को संकेतवाणी मोबाईल 
एप डाउनलोड कराया गया ताकि वे सभी 
निःशुल्क कानूनी सहायता व मार्गदर्षन प्राप्त 
कर सकते है। कार्यक्रम के अंत में सचिव जिला 
विधिक सेवा प्राधिकरण, धार के हस्ते सभी 
प्रतिभागियों को सहभागिता प्रमाण पत्र भी प्रदान 
किये गये।

स्वतंत्र लोकतंत्र । संवाददाता 
धार

संपादकीय....
यात्री वाहनो ंका नया दौर 

वैश्विक स्तरपर केंद्र सरकार ने यात्री वाहनों के लिए कॉरपोरेट एवरेज फ्यूल इकोनॉमी यानें 
सीएएफ़ई-3के नए मानदंड अधिसूचित किए हैं। ये नियम 1 अप्रैल 2027 से 31 मार्च 2032 
तक लागू रहेंगे और भारत में बिक्री के लिए बनाए या आयात किए जाने वाले नए यात्री वाहनों 
पर लागू होंगे। इसका सीधा संबंध किसी एक यात्री वाहन के माइलेज से नहीं,बल्कि किसी वाहन 
निर्माता द्वारा एक वर्ष में बेची गई उसकी पूरी यात्री वाहन (कारों) की औसत ईंधन खपत और 
उनसे होने वाले कार्बन उत्सर्जन से है।यानें सरकार किसी कंपनी से यह कह रही है कि वह केवल 
ज्यादा यात्री वाहन बेचने पर ध्यान न दे,बल्कि उसके पूरे वाहन समूह की औसत ईंधन दक्षता भी 
लगातार बेहतर हो।मैं एडवोकेट किशन सनमुखदास भावनानीं गोंदिया महाराष्ट्र यह बताना चाहूंगा 
क़ि सबसे पहले समझिए कि सीएएफ़ई -3 आखिर है क्या? सीएएफ़ई को बिल्कुल सरल भाषा में 
समझें तो यह रात्रि वाहनों, कार कंपनियों के लिए ईंधन बचत और प्रदूषण नियंत्रण का सामूहिक 
नियम है।उदाहरण के लिए,किसी कंपनी की कुछ यात्री वाहन, कारें ज्यादा ईंधन खर्च करती हैं 
और कुछ कारें कम ईंधन खर्च करती हैं। सरकार प्रत्येक मॉडल को अलग-अलग एक ही सीमा 
में बांधने के बजाय कंपनी के पूरे वाहन समूह का औसत देखती है।इसीलिए इसे कॉरपोरेट औसत 
कहा जाता है। इसका उद्देश्य यह है कि समय के साथ कंपनियां ऐसे यात्री वाहन ऐसी कारें बनाएं 
जो समान दूरी तय करने में कम पेट्रोल या अन्य ईंधन खर्च करें और कम कार्बन डाइऑक्साइड 
छोड़ें। नए सीएएफ़ई-3 नियमों में यह व्यवस्था वर्ष-दर-वर्ष अधिक कड़ी होगी, ताकि वाहन 
उद्योग को अचानक नहीं बल्कि चरणबद्ध तरीके से नई तकनीक अपनाने का अवसर मिले।  
साथियों बात अगर हम आम नागरिक केलिए इसका सबसे बड़ा मतलब क्या है? इसको 
समझने की करें तो आम आदमी के लिए इसका सबसे आसान अर्थ है भविष्य की कारों 
यात्री वाहनों को अधिक ईंधन-कुशल बनाने का दबाव अब वाहन कंपनियों पर बढ़ेगा।नए 
ढांचे में संदर्भ स्तर पर ईंधन खपत का  मानक 2027-28 में 3.996 लीटर प्रति 100 
किलोमीटर से घटाकर 2031 -32 में 3.3273 लीटर प्रति 100 किलोमीटर किया गया है। 
यह लगभग 16.7 प्रतिशत सुधार का लक्ष्य है।लेकिन यहां एक महत्वपूर्ण बात समझना जरूरी 
है कि ये आंकड़े किसी एक सामान्य कार के वास्तविक सड़क-माइलेज का दावा नहीं हैं। यह 
कंपनियों के पूरे वाहन समूह की नियामकीय औसत गणना का हिस्सा है।वास्तविक माइलेज कार 
के मॉडल,वजन,इंजन, सड़क,यातायात और ड्राइविंग शैली के अनुसार अलग हो सकता है।  
साथियों बात अगर हम क्या इसका मतलब है कि पेट्रोल-  डीजल कारें यात्री वाहन बंद हो 
जाएंगी? इसको समझने की करें तो,नहीं। सीएएफ़ई-3 का अर्थ यह नहीं है कि 2027 से पेट्रोल 
या डीजल कारों की बिक्री बंद हो जाएगी। इसका उद्देश्य वाहन कंपनियों को अधिक ईंधन- कुशल 
और कम-उत्सर्जन वाले वाहनों की ओर ले जाना है। इसके लिए कंपनियों को केवल इलेक्ट्रिक 
कार बनाने के लिए बाध्य करने के बजाय कई तकनीकी रास्ते उपलब्ध कराए गए हैं।इनमें बैटरी 
से चलने वाले इलेक्ट्रिक वाहन, रेंज बढ़ाने वाली विद्युत तकनीक, प्लग-इन हाइब्रिड, मजबूत 
हाइब्रिड और फ्लेक्स-फ्यूल वाहन शामिल हैं। इस तरह सरकार ने एक ही तकनीक को अनिवार्य 
करने के बजाय अलग-अलग तकनीकों को अपनाने की सटीकता से  गुंजाइश रखी है। यदि कोई 
कंपनी इलेक्ट्रिक, हाइब्रिड या कुछ निर्धारित वैकल्पिक-ईंधन वाली कारें बेचती है, तो सीएएफ़ई 
की गणना में उन्हें सामान्य कारों की तुलना में अतिरिक्त लाभ मिलता है।

राज्य खाद्य आयोग के अध्यक्ष ने की योजनाओ ंकी समीक्षा
विभिन्न संस्थानो ंका निरीक्षण कर आवश्यक जानकारी ली

 

मध्यप्रदेश राज्य खाद्य आयोग के अध्यक्ष 
प्रो. वीरेन्द्र कुमार मल्होत्रा ने बुधवार को 
कलेक्टर सभाकक्ष में संबंधित विभागों 
के अधिकारियों की बैठक लेकर जिले 
में संचालित खाद्य एवं पोषण संबंधी 
योजनाओं की समीक्षा की। बैठक में 
जिला पंचायत की मुख्य कार्यपालन 
अधिकारी ऐश्वर्या वर्मा सहित खाद्य एवं 
नागरिक आपूर्ति, स्वास्थ्य, महिला एवं 
बाल विकास, शिक्षा तथा अन्य संबंधित 
विभागों के अधिकारी उपस्थित रहे। 
समीक्षा बैठक में खाद्यान्न उपार्जन, लक्षित 
सार्वजनिक वितरण प्रणाली, उचित मूल्य 
दुकानों तक खाद्यान्न के परिवहन एवं 
उपलब्धता, प्रधानमंत्री पोषण शक्ति निर्माण 
योजना, स्कूलों में पेयजल व्यवस्था, महिला 
एवं बाल विकास विभाग के पूरक पोषण आहार 
कार्यक्रम तथा पोषण पुनर्वास केंद्र में भर्ती बच्चों 
की स्थिति की समीक्षा कर जानकारी ली गई। 

अध्यक्ष ने अधिकारियों को निर्देश दिए कि 
स्कूलों एवं आंगनवाड़ी केंद्रों में स्वच्छता का 
विशेष ध्यान रखा जाए। मध्यान्ह भोजन के 
लिए खाद्यान्न के समय पर उठाव एवं वितरण 
तथा उचित मूल्य दुकानों तक खाद्यान्न की 
उपलब्धता की जानकारी भी ली।

संस्थानो ंका किया निरीक्षण
जिले के भ्रमण के दौरान राज्य खाद्य आयोग 
के अध्यक्ष प्रो. वीरेन्द्र कुमार मल्होत्रा ने 
अशोकनगर खंडवा स्थित सेंट्रल किचन का 
निरीक्षण किया। इसके अलावा गोकुल ग्राम 
स्थित स्कूल, सुदामापुरी एवं सिहाड़ा के 
आंगनवाड़ी केंद्र, सिहाड़ा की उचित मूल्य 

दुकान तथा जिला अस्पताल स्थित पोषण 
पुनर्वास केंद्र का निरीक्षण किया। निरीक्षण 
के दौरान उन्होंने संबंधित धिकारियों से 
योजनाओं के क्रियान्वयन की जानकारी ली 
तथा व्यवस्थाओं में आवश्यक सुधार के संबंध 
में निर्देश दिए। उन्होंने विशेष रूप से बच्चों 
एवं हितग्राहियों को शासन की योजनाओं का 
लाभ समय पर उपलब्ध कराने तथा खाद्यान्न 
एवं पोषण संबंधी व्यवस्थाओं की नियमित 
निगरानी सुनिश्चित करने पर जोर दिया। 
अध्यक्ष प्रो. वीरेन्द्र कुमार मल्होत्रा द्वारा जिले में 
संचालित लक्षित सार्वजनिक वितरण प्रणाली, 
पूरक पोषण आहार कार्यक्रम, प्रधानमंत्री पोषण 
शक्ति निर्माण योजना की जानकारी ली।    

मानव श्रृंखला ने दिया बड़ा संदेश

शहर को स्वच्छ और सुंदर बनाने के लिए 
नगर पालिका के स्वच्छता अभियान में 
अब विद्यार्थियों ने भी अपनी भागीदारी 
दर्ज कराई। स्वच्छता ही सेवा अभियान 
2026 के तहत वैष्णवी एमिनेंट स्कूल में 
आयोजित जागरूकता गतिविधि में 355 
विद्यार्थियों ने मानव श्रृंखला बनाकर 
लोगों को स्वच्छता के प्रति जागरूक 
किया।
मानव श्रृंखला के माध्यम से विद्यार्थियों ने 
‘स्वच्छता ही सेवा, क्लीन बड़वानी’ का संदेश 
दिया। इस दौरान विद्यार्थियों ने नागरिकों से 

अपील की कि वे सार्वजनिक स्थानों पर कचरा 
न फेंकें और कचरे को निर्धारित स्थान तक 
पहुंचाएं। साथ ही गीले और सूखे कचरे को 
अलग-अलग रखने के महत्व की जानकारी 
भी दी। 
इसके अलावा विद्यार्थियों का कहना था कि 
शहर की स्वच्छता केवल नगर पालिका की 
जिम्मेदारी मानने के बजाय हर नागरिक 
को अपनी जिम्मेदारी समझनी होगी। घर से 
लेकर विद्यालय, बाजार और कार्यस्थल तक 
स्वच्छता की आदत अपनाकर ही शहर को 
स्वच्छ रखा जा सकता है। मानव श्रृंखला के 
जरिए विद्यार्थियों ने संदेश दिया कि छोटी-छोटी 
आदतों में बदलाव ही बड़े स्वच्छता अभियान 
की नींव बन सकता है।

स्वतंत्र लोकतंत्र । संवाददाता 
खंडवा

स्वच्छता कर्मियो ंका स्वास्थ्य परीक्षण कर किया सम्मान
आवश्यक स्वास्थ्य संबंधी परामर्श भी प्रदान किया

सेवा संकल्‍प अभियान के तहत स्वच्छता 
ही सेवा 2026 अभियान के अंतर्गत 
जिले में स्वच्छता कार्य से जुड़े कर्मियों 
के स्वास्थ्य एवं सम्मान को प्राथमिकता 
देते हुए विभिन्न गतिविधियों का आयोजन 
किया जा रहा है। इसी क्रम में ग्राम पंचायत 
नानपुर, आम्बुआ, बरझर एवं सोंडवा में 
स्वास्थ्य शिविर आयोजित किए गए।
स्वास्थ्य शिविरों में ग्राम पंचायतों में स्वच्छता 
कार्य में संलग्न सफाई कर्मियों का स्वास्थ्य 
परीक्षण किया गया। चिकित्सकीय दल द्वारा 
स्वास्थ्य जांच के साथ आवश्यक स्वास्थ्य 
संबंधी परामर्श भी प्रदान किया गया। इस दौरान 
स्वच्छता कर्मियों के स्वास्थ्य एवं सुरक्षा के 

प्रति जागरूकता का संदेश दिया गया। कार्यक्रम 
के दौरान स्वच्छता कर्मियों द्वारा स्वच्छ एवं 
स्वस्थ वातावरण बनाए रखने में दिए जा रहे 
महत्वपूर्ण योगदान के लिए उनका सम्मान 
भी किया गया। स्वच्छता कर्मियों के कार्य की 
सराहना करते हुए उनके स्वास्थ्य, सुरक्षा एवं 
सम्मान का विशेष ध्यान रखने की आवश्यकता 
पर बल दिया गया।

कर्मियो ंके प्रति सम्मान का 
भाव रखना

स्वच्छता ही सेवा 2026 अभियान का उद्देश्य 
स्वच्छता के प्रति जनभागीदारी को बढ़ावा देने 
के साथ ही स्वच्छता कार्य से जुड़े कर्मियों के 
प्रति सम्मान और संवेदनशीलता की भावना को 

सुदृढ़ करना है। ग्राम पंचायत स्तर पर आयोजित इन गतिविधियों के माध्यम से स्वच्छता कर्मियों के लिए स्वस्थ, सुरक्षित एवं सम्मानजनक कार्य 
वातावरण सुनिश्चित करने का संदेश दिया गया।

स्वतंत्र लोकतंत्र । संवाददाता 
आलीराजपुर

विशेष अभियान
कलेक्टर एवं जिला निर्वाचन अधिकारी नीतू 
माथुर ने बताया कि विधानसभा निर्वाचन क्षेत्र 
क्रमांक 191-आलीराजपुर एवं 192-जोबट में 
स्वीप (SVEEP) गतिविधियों के माध्यम से 
युवा मतदाताओं के पंजीयन के लिए विशेष 
अभियान संचालित किया जा रहा है। 18-19 
आयु वर्ग के ऐसे युवा, जो अभी तक मतदाता 
सूची में पंजीकृत नहीं हुए हैं, तथा ऐसे पात्र 
व्यक्ति, जो 01 जनवरी 2027 को 18 वर्ष की 
आयु पूर्ण करने वाले हैं, उनके नाम मतदाता 
सूची में शामिल किए जाएंगे। अभियान 28 से 
10 अक्टूबर तक संचालित किया जा रहा है।

स्वतंत्र लोकतंत्र । संवाददाता 
बड़वानी



खरगोन, गुरूवार 01 अक्टूबर 2026 05 उज्जैन लोकतंत्र
स्वच्छ दूध उत्पादन एवं उन्नत पशुपालन पर दिया प्रशिक्षण 

सहकारी समितियो ंसे जडु़कर दगु्ध व्यवसाय को बढ़ावा देने का किया आह्वान 

राष्ट्रीय दुग्ध विकास कार्यक्रम अंतर्गत 
इंदौर सहकारी दुग्ध संघ मर्यादित, इंदौर 
द्वारा जिला सहकारी दुग्ध संघ, खरगोन 
के माध्यम से दुग्ध प्रदायक किसानों के 
लिए स्वच्छ दूध उत्पादन विषय पर एक 
दिवसीय प्रशिक्षण कार्यक्रम सहकारी 
प्रेरणा सदन, मुख्यालय खरगोन के 
सभागृह में आयोजित किया गया। 
प्रशिक्षण में लगभग 103 दुग्ध उत्पादक 
किसानों ने सहभागिता की।
कार्यक्रम में जिला सहकारी संघ मर्यादित, 
खरगोन के मुख्य कार्यपालन अधिकारी ओंकार 
यादव, दुग्ध संघ के नोडल अधिकारी डी.पी. 
त्यागी, पशु चिकित्सा विभाग से प्रियंका बघेल, 
दुग्ध संघ के सुपरवाइजर शिवराम पाटीदार एवं अश्विन जोशी सहित अधिकारी-कर्मचारी उपस्थित रहे। इसके अलावा कार्यक्रम को 

संबोधित करते हुए मुख्य कार्यपालन अधिकारी 
ओंकार यादव ने सहकारी संस्थाओं में सदस्यों 
की सदस्यता संबंधी योग्यता-अयोग्यता, 
अधिकार एवं कर्तव्यों की जानकारी दी। 

इसके अलावा उन्होंने किसानों से सहकारी 
समितियों के सक्रिय सदस्य बनने तथा संस्था 
की गतिविधियों को बढ़ाने में सहयोग करने का 
आह्वान किया।

स्वतंत्र लोकतंत्र । संवाददाता 
खरगोन

15 से अधिक विभागो ंके स्टॉल पर मिलेगी 
योजनाओ ंकी जानकारी और हितलाभ 

1 को वदृ्धजनो ंका सम्मान, 2 को गाधंी जयंती पर होगंे कार्यक्रम 

भारत सरकार एवं मध्यप्रदेश शासन की 
जनकल्याणकारी एवं हितग्राहीमूलक 
योजनाओं का लाभ अधिक से अधिक 
हितग्राहियों तक पहुंचाने के उद्देश्य से 
“सेवा सेतु अभियान-सरकार आपके 
द्वार” के अंतर्गत 4 अक्टूबर 2026 को 
शासकीय स्नातकोत्तर महाविद्यालय, 
बिस्टान रोड खरगोन में शिविर आयोजित 
किया जाएगा। शिविर प्रातः 10 बजे से 
शाम 4 बजे तक आयोजित होगा।
शिविर की तैयारियों को लेकर बुधवार को 
नगरपालिका अध्यक्ष छाया अरूण जोशी की 
अध्यक्षता में नगरपालिका अमले की बैठक 
आयोजित हुई। बैठक में अध्यक्ष श्रीमती 
जोशी ने निर्देश दिए कि शिविर में नगरपालिका 
की विभिन्न जनकल्याणकारी योजनाओं का 
अधिक से अधिक हितग्राहियों को लाभ 
दिलाना सुनिश्चित किया जाए। शिविर स्थल 
पर नगरपालिका सहित अन्य विभागों द्वारा भी 
स्टॉल लगाए जाएंगे। करीब 15 से अधिक 
विभागों द्वारा शासन की विभिन्न योजनाओं की 
जानकारी देकर हितग्राहियों को लाभांवित किया 
जाएगा। मुख्य नगरपालिका अधिकारी सुश्री 

कमला कोल ने बताया कि शिविर के सफल 
आयोजन के लिए निकाय के अधिकारी-
कर्मचारियों को दायित्व सौंपे गए हैं। उन्होंने 
नगर के सभी वार्ड पार्षदों से अपील की कि 
वे शासन की जनकल्याणकारी योजनाओं का 
लाभ लेने के लिए अधिक से अधिक हितग्राहियों 
को शिविर में उपस्थित होने के लिए प्रेरित करें। 
अंतर्राष्ट्रीय वृद्धजन दिवस के अवसर पर 1 
अक्टूबर 2026 को सामाजिक न्याय विभाग 
एवं नगरपालिका के संयुक्त तत्वावधान में 
सब्जी मंडी स्थित अंबेडकर पार्क में प्रातः 10 
बजे कार्यक्रम आयोजित किया जाएगा। इसमें 
वृद्धजनों का शाल एवं श्रीफल से सम्मान किया 
जाएगा। इसके साथ ही स्वच्छ भारत अभियान 
के अंतर्गत श्रमदान भी किया जाएगा, जिसमें 

जनप्रतिनिधि, अधिकारी एवं नगरपालिका 
अमला सहभागिता करेगा।
गाधंी उद्यान में होगा माल्यार्पण
महात्मा गांधी एवं पूर्व प्रधानमंत्री लाल बहादुर 
शास्त्री की जयंती के अवसर पर 2 अक्टूबर 
2026 को प्रातः 9 बजे टाउन हॉल स्थित गांधी 
उद्यान में माल्यार्पण कार्यक्रम आयोजित होगा। 
इसके बाद स्कूली विद्यार्थियों द्वारा भजनों की 
प्रस्तुति दी जाएगी तथा शासन के निर्देशानुसार 
शपथ दिलाई जाएगी। सब्जी मंडी स्थित 
अंबेडकर पार्क में वृहद पौधारोपण कार्यक्रम 
भी आयोजित होगा। नपा उपाध्यक्ष, सभापति, 
पार्षदगण, एल्डरमेन एवं नगरपालिका का 
अमला उपस्थित रहेगा।

स्वतंत्र लोकतंत्र । संवाददाता 
खरगोन

मुख्यमंत्री ने वीडियो कॉन्फ्रें सिगं से की 
सेवा संकल्प अभियान की समीक्षा

3 को ग्रामीण और 4 को शहरी क्षेत्रों  में लगेंगे शिविर

मुख्यमंत्री डॉ. मोहन यादव ने बुधवार 
को वीडियो कॉन्फ्रेंसिंग के माध्यम से 
सेवा संकल्प अभियान की समीक्षा की। 
उन्होंने अधिकारियों को अभियान की 
गतिविधियों को सर्वोच्च प्राथमिकता के 
साथ प्रभावी ढंग से संचालित करने के 
निर्देश दिए। उन्होंने कहा कि अभियान 
के तहत अब तक सभी जिलों में अच्छा 
कार्य हुआ है। आगामी गतिविधियों में 
भी जनभागीदारी और हितग्राहियों को 
योजनाओं का लाभ दिलाने पर विशेष 
ध्यान दिया जाए।
मुख्यमंत्री ने निर्देश दिए कि 3 अक्टूबर को 
ग्रामीण तथा 4 अक्टूबर को शहरी क्षेत्रों में सेवा 

सेतु शिविर आयोजित किए जाएं। शिविरों के 
लिए पात्र हितग्राहियों का चयन कर उन्हें विभिन्न 
जनकल्याणकारी योजनाओं से लाभान्वित 
करें। शिविरों में प्राप्त आवेदनों का समयबद्ध 
निराकरण करते हुए उनकी जानकारी पोर्टल पर 
दर्ज की जाए। उन्होंने बताया कि 7 अक्टूबर 
को प्रत्येक विधानसभा क्षेत्र से सेवा ज्योति 
यात्रा प्रारंभ होगी , जिसका जिला मुख्यालय 
पर समापन किया जाएगा। समापन स्थल पर 
सभा आयोजित करने तथा सेवा ज्योति को 
जिला मुख्यालय के प्रमुख स्थान पर स्थापित 
करने की व्यवस्था करने के निर्देश दिए। यात्रा 
में हितग्राहियों की भागीदारी भी सुनिश्चित की 
जाए। जिला स्तरीय कार्यक्रम को प्रधानमंत्री श्री 
नरेंद्र मोदी वर्चुअली संबोधित करेंगे तथा इस 
अवसर पर विकसित भारत की शपथ दिलाई 
जाएगी।

गजानन एकता संघ नवरात्रि उत्सव समिति 
का गठन, आयोजन का यह 31वा ँवर्ष 

नवरात्रि उत्सव समिति का गठन किया गया 

गजानन एकता संघ नूतन नगर द्वारा 
31वें वर्ष नवरात्रि उत्सव हर्ष उल्लास 
के साथ मनाया जाएगा। जगदंबा चौक 
पर नवरात्रि पर्व के दौरान बालिकाओ 
एवं महिलाओं द्वारा आकर्षक एवं 
नयनाभिराम गरबे प्रस्तुत किए जाएंगे। 
नवमी के दिन प्रातः हवन एवं पूर्णाहुति के 
बाद भंडारे का आयोजन किया जाएगा।
शारदीय नवरात्री उत्सव को सफल बनाने के 
लिए आयोजन समिति के मुख्य संरक्षक कैलाश 
माली, बलिराम नागराज, गिरधारी सोनी, 
दीपक कानूनगो, जयंतीलाल सोनी, तुकाराम 
चौहान, संतोष निरोगे एवं आनंद पेडनेकर 
की उपस्थिति में नवरात्रि उत्सव समिति का 
गठन किया गया। जिसमें सर्व सहमति स े
अध्यक्ष राजेन्द्र श्रीवास, उपाध्यक्ष संदीप 
मालवीया, सुनिल इंद्रे , गणेश गवाने, सतीष 
सोनाने, इनसम पटेल, सचिव संजय कानूनगो, 
कोषाध्यक्ष चन्दर सिंह चौहान, 
मीडिया प्रभारी  प्रभुराम मालवीया, 

सह सचिव चेतन यादव, राहुल इंद्रे, इन्दर 
गुप्ता, संरक्षर मण्डल में अनिल महाजन, 
अशोक राठौर, भानू शर्मा, गिरिश उपाध्याय, 
तुकाराम  चौहान, निरंजन गुप्ता, मोतु काका 
आलीवाल, नाथूलाल जोशी, शैलेश महाजन, 
जगदीश आलीवाल, कमल मण्डलोई, मोंटू 
भाटिया, सचिन सोनियर, विजय जोशी, 
हर्षित मिश्रा, विश्वजीत सांवले, अमरदीप 
सिंह राय, शैलू गुप्ता, राजेन्द्र अग्रवाल, 
कार्यकारिणी सदस्यों में सोनू आलीवाल, गौरव 
मंडलीई, पवन तमखाने, राधे बाविसकर, 

तुषार गुप्ता, राकू तमखाने, रूपेश तमखाने, 
अंश तमखाने, राधे गुप्ता, कृष्ण पटेल, ज्ञान 
प्रकाश चौहान, वरद मिश्रा, वीर सोनवाने, 
लाला यादव, आकाश तमखाने, युवराज 
सोनियर, राजू बेछाने, मोंटी सोनियर, कार्तिक 
सोनियर, अक्षत अग्रवाल, चेतन यादव, 
हर्षित आलीवाल, उदित भावसार, कार्तिक 
दवाने, निर्मल मंडलोई, कवि मंडलोई, चाँदू 
आमोलेकर, दीपेश गुप्ता लिए गए।  संगीतमय 
आरती द‌याराम आलीवाल मित्र मण्डल करेगी। 
इसके अलावा अावश्यक चर्चा की। 

स्वतंत्र लोकतंत्र । संवाददाता 
खरगोन

 विद्यार्थियो ंको कृषि की आधनुिक 
तकनीको,ं फसल प्रबंधन की जानकारी

कृषि विज्ञान केन्द्र, सांडस कला में 
शासकीय उच्चतर माध्यमिक विद्यालय, 
परेठा के 81 विद्यार्थियों द्वारा शैक्षणिक 
भ्रमण किया गया। भ्रमण के दौरान 
विद्यार्थियों को कृषि विज्ञान केन्द्र की 
विभिन्न गतिविधियों, उन्नत कृषि तकनीकों 
तथा कृषि के क्षेत्र में रोजगार एवं 
स्वरोजगार की संभावनाओं से अवगत 
कराया गया। 
वैज्ञानिक डॉ. संदीप कुमार सिंह ने विद्यार्थियों 
को कृषि विज्ञान केन्द्र की गतिविधियों एवं 
किसानों के हित में किए जा रहे विभिन्न कार्यों 
की जानकारी दी। विद्यार्थियों को विभिन्न फसलों 

एवं उनकी उन्नत कृषि तकनीकों के संबंध में 
भी बताया गया। 
इकाइयों के बारे में बताया: फसलों को 
कीट एवं रोगों से बचाने के उपायों एवं फसल 
सुरक्षा, कृषि आधारित नवीन उद्योग-धंधों एवं 
कृषि के क्षेत्र में स्वरोजगार की संभावनाओं 
एवं आम में ग्राफ्टिंग तथा नींबू में गुटी बांधने 
की तकनीक का व्यावहारिक ज्ञान दिया गया। 
विद्यार्थियों को कृषि विज्ञान केन्द्र के प्रक्षेत्र पर 
स्थापित विभिन्न इकाइयों का भ्रमण कराया तथा 
उन्नत बीजों के महत्व एवं उपयोग के संबंध में 
जानकारी भी दी गयी। इस अवसर पर वैज्ञानिक 
भूपेंद्र सिंह, वैज्ञानिक कार्तिकेय सिंह, वैज्ञानिक 
मेघा विभूति, वैज्ञानिक मोनिका जायसवाल, 
वैज्ञानिक राहुल सातारकर ने विद्यार्थियों से 
संवाद किया।

स्वतंत्र लोकतंत्र । संवाददाता 
नीमच

स्वतंत्र लोकतंत्र । संवददाता 
बुरहानपुर

पशुओ ंका कराएं टीकाकरण
पशु चिकित्सक प्रियंका बघेल ने किसानों को कामधेनु योजना, डेयरी प्लस योजना सहित 
शासन की विभिन्न योजनाओं की जानकारी दी। उन्होंने पशुओं में होने वाले रोगों, उनसे बचाव, 
टीकाकरण एवं पशु स्वास्थ्य देखभाल के संबंध में विस्तार से जानकारी देते हुए समय-समय पर 
पशु चिकित्सा विभाग के माध्यम से पशुओं का टीकाकरण कराने की अपील की। मुख्य वक्ता 
डी.पी. त्यागी ने स्वच्छ दूध उत्पादन, उन्नत नस्ल के पशुओं का पालन, संतुलित फीडिंग, पशुओं 
की स्वच्छता एवं देखभाल तथा बीमार एवं अनुपयोगी पशुओं की छंटनी के संबंध में जानकारी 
दी। उन्होंने दुग्ध के व्यावसायिक उत्पादन और इससे होने वाले लाभों की भी जानकारी किसानों 
को दी। कार्यक्रम के अंत में वरिष्ठ सदस्य एवं इंदौर दुग्ध संघ के पूर्व संचालक बलिराम पाटीदार 
ने किसानों से संवाद कर उनकी समस्याओं एवं सुझावों की जानकारी ली। उन्होंने किसानों से 
दुग्ध उत्पादक सहकारी समितियों से जुड़े रहने तथा दुग्ध का विक्रय सहकारी समिति के माध्यम 
से करने का आग्रह किया।

कलेक्टर की अध्यक्षता में जिला सड़क सुरक्षा समिति की बठैक संपन्न

कलेक्ट्रेट सभाकक्ष में कलेक्टर हिमांशु 
चंद्रा की अध्यक्षता में जिला सड़क सुरक्षा 
समिति की बैठक आयोजित हुई। बैठक में 
सड़क सुरक्षा, यातायात व्यवस्था, सड़क 
दुर्घटनाओं की रोकथाम तथा दुर्घटना 
संभावित क्षेत्रों में आवश्यक सुरक्षा उपायों 
की विस्तार से समीक्षा की गई।
कलेक्टर चंद्रा ने संबंधित विभागों को सड़क 
सुरक्षा नियमों का प्रभावी पालन सुनिश्चित करने 
तथा यातायात नियमों का उल्लंघन करने वालों 
के विरुद्ध नियमानुसार सख्त कार्रवाई करने 
के निर्देश दिए। उन्होंने कहा कि सड़क सुरक्षा 
से जुड़े सभी उपायों का प्रभावी क्रियान्वयन 
सुनिश्चित किया जाए, ताकि दुर्घटनाओं की 

रोकथाम के साथ आमजन के लिए सुरक्षित 
एवं सुगम यातायात व्यवस्था उपलब्ध हो सके। 
बठैक में दिए गए प्रमुख निर्देश
ब्लैक फिल्म के विरुद्ध कार्रवाई: ब्लैक 
फिल्म लगे वाहनों तथा ब्लैक फिल्म लगाने 
वाली दुकानों के विरुद्ध चालानी कार्रवाई करने 
तथा आवश्यकतानुसार जब्ती एवं सीलिंग की 
कार्रवाई के निर्देश दिए।
ओवरस्पीडिंग एवं ड्रिंक एंड ड्राइव पर 
कार्रवाई: तेज गति से वाहन चलाने, नशे की 
हालत में वाहन चलाने तथा अन्य यातायात 
नियमों का उल्लंघन करने वाले वाहन चालकों 
के विरुद्ध नियमित एवं प्रभावी कार्रवाई करने 
को कहा। राष्ट्रीय राजमार्गों पर ढाबों के बाहर 
अव्यवस्थित रूप से खड़े वाहनों के विरुद्ध 

नियमित कार्रवाई करने के निर्देश दिए। जिला शिक्षा अधिकारी को सभी स्कूल प्राचार्यों के माध्यम से विद्यार्थियों को भारी बाइक से स्कूल नहीं आने के 
संबंध में आवश्यक समझाइश देने तथा स्कूलों के बाहर संचालित अवैध खान-पान की दुकानों के विरुद्ध आवश्यक कार्रवाई कराने के निर्देश दिए।

स्वतंत्र लोकतंत्र । संवाददाता 
नीमच

क्षेत्रीय परिवहन अधिकारी को सभी सार्वजनिक 
वाहनों एवं स्कूल बसों की फिटनेस जांच 
सुनिश्चित करने तथा नियमों का पालन नहीं 
करने वाले वाहनों के विरुद्ध कार्रवाई करने को 
कहा। बस स्टैंड एवं अन्य निर्धारित स्थानों पर 
बसों की अवैध एवं अव्यवस्थित पार्किंग के 
विरुद्ध कार्रवाई करने के निर्देश दिए। संबंधित 
निर्माण विभागों को क्षतिग्रस्त सड़कों की 
आवश्यक मरम्मत कराने तथा ब्लैक स्पॉट पर 
पर्याप्त संकेतक बोर्ड लगाने के निर्देश दिए। 
आवश्यक स्थानों पर स्पीड ब्रेकर बनाने तथा 
वर्षाकाल में जलभराव एवं पुल-पुलियों पर 
पानी के बहाव वाले स्थानों पर बैरिकेडिंग एवं 
स्टॉप गेट की व्यवस्था सुनिश्चित करें।    

स्वास्थ्य तथा महिला बाल विकास विभाग की 
योजनाओ ंकी कल्याण में कसावट लाने के निर्देश

जिला स्वास्थ्य समिति की बठैक संपन्न, कलेक्टर ने ली जानकारी

कलेक्टर दिव्यांक सिंह की अध्यक्षता 
में जिला स्वास्थ्य समिति की बैठक 
आयोजित की गई। बैठक में कलेक्टर 
ने स्वास्थ्य एवं महिला बाल विकास 
विभाग की योजनाओं के क्रियान्वयन 
एवं सेवाओं में कसावट लाने के लिए 
सख्त निर्देश दिए।​ बैठक में कलेक्टर 
द्वारा स्वास्थ्य सेवाओं को बेहतर बनाने, 
जनकल्याणकारी योजनाओं की समीक्षा 
करने तथा व्यवस्थाओं को अधिक सुदृढ़ 
बनाने के लिए विस्तृत दिशा-निर्देश दिए 
गए। 
इसी प्रकार महिला बाल विकास विभाग की 
पोषण आहार आंगनबाड़ी सेवाओं लाडली 
बहन लाडली लक्ष्मी आदि योजनाओं की भी 
समीक्षा की गई तथा बेहतरी के लिए निर्देशित 
किया गया।​बैठक में मुख्य चिकित्सा एवं 
स्वास्थ्य अधिकारी (CMHO) डॉक्टर आर. 
के. द्विवेदी, जिला कार्यक्रम अधिकारी महिला 
बाल विकास अंकिता पंड्या जिला स्वास्थ्य 
अधिकारी डॉ एस. जी. सूर्यवंशी एवं डॉ बी. 
एल. सिसोदिया, जिला कार्यक्रम प्रबंधक निलेश 
गर्ग, समस्त ब्लॉक मेडिकल ऑफिसर, नोडल 
अधिकारी, महिला एवं बाल विकास विभाग के 
अधिकारी, परियोजना अधिकारी सहित अन्य 
संबंधित अधिकारी-कर्मचारी उपस्थित रहे।​
बैठक के दौरान कलेक्टर द्वारा प्रमुख बिंदुओं 
पर विस्तृत  समीक्षा की गई​ जननी एक्सप्रेस 
वाहनों के कॉल करने पर विलंब से पहुँचने 

और वाहनों की स्थिति की समीक्षा की गई। 
कलेक्टर ने निर्देश दिए कि खराब हो चुके 
वाहनों पर त्वरित कार्यवाही की जाए, वरिष्ठ 
कार्यालय को पत्र लिखा जाए तथा जिले की 
समस्त गाड़ियों का संस्थावार ऑडिट कर आ 
रही समस्याओं को दर्ज किया जाए।  
आयषु्मान योजना की समीक्षा

आयुष्मान भारत योजना के तहत 70 वर्ष 
से अधिक आयु के वृद्धजनों के कार्ड बनाने 
की समीक्षा हुई। जनपद पंचायत, राजस्व 
एवं बीएलओ के सहयोग से पात्र हितग्राहियों 
की सूची प्राप्त कर घर-घर जाकर आयुष्मान 
कार्ड बनाने के निर्देश दिए गए। इस कार्य हेतु 
ब्लॉक प्रभारी एवं संस्था प्रभारी को जिम्मेदार 
बनाया गया है। ​पोषण पुनर्वास केंद्र जिला 
चिकित्सालय एवं ब्लॉक स्तर पर संचालित 
एनआरसी की समीक्षा करते हुए पात्र कुपोषित 
बच्चों को चिन्हित कर भर्ती/रेफर करने के 

निर्देश दिए गए। साथ ही स्वास्थ्य विभाग एवं 
महिला बाल विकास विभाग के कर्मचारियों 
को बच्चों के माता-पिता की काउंसलिंग और 
व्यापक प्रचार-प्रसार करने के लिए कहा गया। ​
सीएम हेल्पलाइन जननी सुरक्षा योजना से 
संबंधित लंबित सीएम हेल्पलाइन शिकायतों 
की समीक्षा की गई। इसके अलावा कलेक्टर 
ने समग्र आईडी या अन्य तकनीकी कारणों 
से जिन मामलों में भुगतान अटका है, उनमें 
सुधार करवाकर और संबंधितों की काउंसलिंग 
कर प्राथमिकता के आधार पर शिकायतों का 
निराकरण करने के सख्त निर्देश दिए गए। ​
एनक्यूएएस मानक जिले की चिन्हित स्वास्थ्य 
संस्थाओं में दी जाने वाली स्वास्थ्य सेवाओं 
की गुणवत्ता, सुरक्षा और मानकों की समीक्षा 
की गई। विकासखंड चिकित्सा अधिकारियों को 
निर्देश दिए गए कि चिन्हित संस्थाओं के लक्ष्यों 
को जल्द से जल्द पूर्ण कर सर्टिफिकेशन की 
प्रक्रिया सुनिश्चित करें।

स्वतंत्र लोकतंत्र । संवाददाता 
मंदसौैर

सिंगल खबरें...
85 अभ्यर्थियो ंका हुआ प्राथमिक चयन

स्वतंत्र लोकतंत्र। मंदसौर। जिला रोजगार अधिकारी ने बताया कि कलेक्टर दिव्यांक सिंह के 
मार्गदर्शन एवं नर्देशन में जिला रोजगार कार्यालय मंदसौर एवं जिला प्रशासन द्वारा शासकीय 
आईटीआई भानपुरा में जिला मंदसौर में “युवा संगम (रोजगार, स्वरोजगार एवं अप्रेंटिसशिप 
मेला)” का आयोजन किया गया। कार्यक्रम का शुभारंभ लीड बैंक मैनेजर संजय कुमार मोदी, 
प्राचार्य शासकीय आईटीआई भानपुरा राकेश कर्मा एवं जिला रोजगार अधिकारी मुकेश मौर्य 
द्वारा किया गया। आयोजित मेले में विभिन्न प्रतिष्ठित कंपनियों द्वारा युवाओं को रोजगार एवं 
अप्रेंटिसशिप के अवसर उपलब्ध कराए गए। मेले में कुल 160 अभ्यर्थियों द्वारा पंजीयन कराया 
गया, जिनमें से 85 अभ्यर्थियों को ऑफर लेटर प्रदान किया गया। मेले में कुल 08 कंपनियों 
द्वारा सहभागिता की गई, जिनमें—होंडा मोटरसाइकिल, गेल इंस्टीट्यूट ऑफ स्किल, गुना, 
अहमदाबाद,टैको प्रेस्टोलाइट इलेक्ट्रिक प्राइवेट लिमिटेड, चाकन, पुणे, टाटा गोशन ग्रीन एनर्जी 
सॉल्यूशंस प्राइवेट लिमिटेड, चाकन, पुणे,आद्विक हाईटेक प्राइवेट लिमिटेड, चाकन, पुणे, मिंडा 
इंडस्ट्रीज लिमिटेड / यूनो मिंडा, चाकन, पुणे, ओटर कंट्रोल्स इंडिया प्राइवेट लिमिटेड, शामिल 
रहीं। मेले में उपस्थित कंपनियों के प्रतिनिधियों द्वारा अभ्यर्थियों की शैक्षणिक योग्यता एवं तकनीकी 
दक्षता के आधार पर पंजीयन, साक्षात्कार एवं चयन प्रक्रिया संपादित की गई। मेले के माध्यम से 
जिले के युवाओं को प्रतिष्ठित औद्योगिक प्रतिष्ठानों में रोजगार एवं अप्रेंटिसशिप के अवसरों से 
जोड़ने का प्रयास किया गया। जिला रोजगार कार्यालय द्वारा बताया गया कि इस प्रकार के रोजगार 
मेलों के माध्यम से जिले के अधिक से अधिक युवाओं को रोजगार के अवसर उपलब्ध कराने 
तथा उन्हें उद्योगों की आवश्यकता के अनुरूप रोजगार से जोड़ने की दिशा में निरंतर प्रयास किए 
जा रहे हैं।

वन विभाग का सर्च ऑपरेशन
स्वतंत्र लोकतंत्र। बड़वानी। रेहगून में खेत में मादा तेंदुए का शव मिलने के बाद वन विभाग 
ने मामले को गंभीरता से लेते हुए घटनास्थल और आसपास के क्षेत्र की सघन जांच कराई। 30 
सितंबर को डॉग स्क्वाड के साथ वन विभाग की टीम ने संभावित शिकार और अवैध गतिविधियों 
के कोण से छानबीन की। जांच में अब तक फंदा, जाल अथवा जहरखुरानी का कोई प्रमाण सामने 
नहीं आया है। घटना 29 सितंबर को बीट सजवानी, सबरेंज सिलावद के वन क्षेत्र से लगे राजस्व 
क्षेत्र में सामने आई थी। रेहगून निवासी जगदीश पिता बद्री के खेत में मादा तेंदुआ मृत अवस्था में 
मिली थी। सूचना के बाद वन विभाग ने तत्काल मौके को सुरक्षित कर दिया था।
इसके बाद विशेषज्ञ चिकित्सक डॉ. महेंद्र बघेल ने मादा तेंदुए का पोस्टमार्टम किया। वन विभाग 
के अनुसार पोस्टमार्टम के दौरान शरीर के सभी अंग सुरक्षित पाए गए। इससे अवैध शिकार की 
आशंका के संबंध में जांच को महत्वपूर्ण आधार मिला और घटनास्थल पर भी साक्ष्य तलाशे 
गए। जांच के बाद निर्धारित वन्यजीव प्रोटोकॉल के अनुसार मादा तेंदुए के शव का शवदाह एवं 
भस्मीकरण किया गया। कार्रवाई के दौरान वन संरक्षक कार्य आयोजना खंडवा पी.के. सिंह, 
उप वनमंडलाधिकारी बड़वानी विजय सिंह मोर्य, वन परिक्षेत्र अधिकारी सचिन लवंशी, नायब 
तहसीलदार दीपक मस्कोले, ग्राम पंचायत रेहगून की सरपंच शिवानी अलावे सहित वन विभाग 
का अमला मौजूद रहा।

‘प्रधानमंत्री शासकीय एक्सीलेंस छात्रावास’ का शुभारंभ
जनपद अध्यक्ष बसंत शर्मा ने किया

ग्रामीण और दूरदराज के क्षेत्रों से आने 
वाले होनहार विद्यार्थियों को उच्च स्तरीय 
आवासीय सुविधाएं और बेहतर शैक्षणिक 
माहौल देने के उद्देश्य से बुधवार को 
बीएसएनएल की बिल्डींग के पीछे 12 वर्ष 
पूर्व से निर्मित छात्रावास  के नवनिर्मित 
‘प्रधानमंत्री शासकीय एक्सीलेंस 
छात्रावास’ का गरिमामय शुभारंभ किया 
गया। 
कार्यक्रम में मुख्य अतिथि जनपद पंचायत 
अध्यक्ष बसंत शर्मा ने फीता काटकर छात्रावास 
का विधिवत शुभारंभ किया। इस अवसर पर 
आयोजित समारोह को संबोधित करते हुए 
जनपद अध्यक्ष ने कहा, "प्रधानमंत्री शासकीय 
एक्सीलेंस छात्रावास केवल एक भवन नहीं, 
बल्कि हमारे क्षेत्र के भविष्य को संवारने का 
एक आधुनिक केंद्र है।  कॉलेज के प्राचार्य श्री 
जयशंकर दूबें की दृढ इच्छा शक्ति एवं कॉलेज 
के जनभागीदार के अध्यक्ष नरेश चंदवानी, डॉ 

आशिष खिमेसरा की टीम ने जनभागीदारी के 
माध्यम से भवन का जीर्णोद्धार कर  शिक्षा 
के स्तर को सुधारने और गरीब व मध्यम वर्ग 
के प्रतिभावान छात्रों को बिना किसी बाधा 
के आगे बढ़ाने मैं योगदान दिया है  सरकार 
भी पूरी तरह संकल्पित है। इस छात्रावास 
के शुरू होने से अब दूर-दराज के गांवों से 
आने वाले विद्यार्थियों को रहने और पढ़ाई 
करने के लिए भटकना नहीं पड़ेगा।" समारोह 

में विशिष्ट अतिथियों ने छात्रावास परिसर 
का निरीक्षण किया। विभागीय अधिकारियों ने 
बताया कि इस एक्सीलेंस छात्रावास में छात्रों 
के लिए अत्याधुनिक सुविधाएं उपलब्ध कराई 
गई हैं, छात्रावास में 10 विघार्थीयों को प्रवेश 
भी दिलाया गया। जनपद पंचायत अध्यक्ष ने 
अधिकारियों को निर्देशित किया कि छात्रावास 
में रहने वाले छात्र-छात्राओं को किसी भी प्रकार 
की परेशानी नहीं होनी चाहिए। 

मैदानी अमले को दिया प्रशिक्षण

मध्यप्रदेश शासन द्वारा वर्ष 2026 को 
कृषि वर्ष के रूप में मनाया जा रहा है। 
इंदौर जिले में अल्प वर्षा की स्थिति को 
देखते हुए रबी फसलों के लिए आकस्मिक 
कार्ययोजना तैयार कर मैदानी अमले को 
आवश्यक प्रशिक्षण दिया गया। जिले की 
औसत वार्षिक वर्षा 952.20 मिलीमीटर 
के विरुद्ध इस वर्ष अब तक 639.70 
मिलीमीटर वर्षा दर्ज हुई है, जो औसत से 
लगभग 33 प्रतिशत कम है। 

अल्प वर्षा की स्थिति से निपटने के लिए 1 
अक्टूबर से 21 अक्टूबर 2026 तक विशेष 
अभियान चलाया जाएगा। कृषि विभाग का 
मैदानी अमला लगातार क्षेत्र का भ्रमण कर 
किसानों को रबी फसलों के लिए आवश्यक 
तकनीकी सलाह एवं अल्प वर्षा से निपटने के 
उपायों की जानकारी देगा। कृषि विस्तार एवं 
प्रशिक्षण केन्द्र में मैदानी अमले का प्रशिक्षण 
आयोजित किया गया। कृषि विज्ञान केन्द्र के 
कृषि वैज्ञानिक डॉ. शुक्ला एवं डॉ. मिश्रा 
ने अल्प वर्षा की स्थिति में रबी फसलों के 
प्रबंधन, आकस्मिक कार्ययोजना तथा किसानों 
को दी जाने वाली आवश्यक सलाह बताई।       

सड़क सुरक्षा नियमो ंके प्रभावी पालन और यातायात व्यवस्था में सुधार के निर्देश

स्वतंत्र लोकतंत्र । संवाददाता 
मंदसौर

स्वतंत्र लोकतंत्र । संवाददाता 
इंदौैर



खरगोन, गुरूवार 01 अक्टूबर 2026 07 बड़वानी आसपास
जिनके हाथो ंसे संवरता है बड़वानी

उन्हीं  सफाई मित्रों  और डर्ाइवरो ंका हुआ सम्मान
नगर पालिका ने शील्ड और प्रशस्ति-पत्र देकर बढ़ाया हौसला, मेहनत और सेवाभाव को सराहा

शहर की गलियों को स्वच्छ रखने और 
रोजमर्रा की सफाई व्यवस्था को सुचारु 
बनाए रखने में जुटे सफाई मित्रों एवं 
ड्राइवरों के सम्मान में बुधवार को नगर 
पालिका परिषद बड़वानी द्वारा स्वच्छता 
ही सेवा अभियान 2026 के तहत सम्मान 
समारोह आयोजित किया गया। कार्यक्रम 
में स्वच्छता कर्मियों की मेहनत, समर्पण 
और सेवाभाव को सराहते हुए उन्हें शील्ड 
एवं प्रशस्ति-पत्र प्रदान कर सम्मानित 
किया गया। 
समारोह का शुभारंभ सरस्वती पूजन के साथ 

हुआ। कार्यक्रम में जनप्रतिनिधियों और निकाय 
अधिकारियों ने कहा कि शहर की स्वच्छता 
केवल व्यवस्था या अभियान से नहीं, बल्कि 
रोजाना जिम्मेदारी के साथ काम करने वाले 

सफाई मित्रों और ड्राइवरों की मेहनत से संभव 
होती है। गर्मी, बारिश और विपरीत परिस्थितियों 
में भी वे नियमित रूप से अपने दायित्व का 
निर्वहन करते हैं।

स्वतंत्र लोकतंत्र । संवाददाता 
बड़वानी

स्वच्छता व्यवस्था की अहम कड़ी हैं सफाई मित्र
वक्ताओं ने कहा कि बड़वानी को स्वच्छ, सुंदर और व्यवस्थित बनाने में सफाई मित्रों एवं ड्राइवरों 
की भूमिका महत्वपूर्ण है। उनके निरंतर प्रयासों के कारण शहर की सफाई व्यवस्था को गति मिलती 
है। सम्मान समारोह के माध्यम से निकाय ने उनके कार्य के प्रति सम्मान और कृतज्ञता व्यक्त करते 
हुए उनका उत्साह बढ़ाया। कार्यक्रम में नगर पालिका परिषद अध्यक्ष अश्विनी निक्कू चौहान, 
उपाध्यक्ष सुभाष भावसार, मुख्य नगरपालिका अधिकारी सोनाली शर्मा, पार्षद गजेन्द्र सोनने एवं 
कौसर मंडवाड़ा, एल्डरमेन जया शर्मा, राजेन्द्र सोनी, मिथुन यादव एवं विश्वास सराफ तथा पार्षद 
प्रतिनिधि बाबूलाल आर्य सहित निकाय के अधिकारी-कर्मचारी मौजूद रहे।

विद्यार्थी ने दिया स्वच्छता का संदेश
समारोह के दौरान वैष्णवी एमीनेट स्कूल की कक्षा 8वीं के विद्यार्थी रयर्थ शिंदे ने स्वच्छता विषय 
पर संवाद प्रस्तुत किया। उन्होंने स्वच्छ वातावरण के महत्व और शहर को साफ-सुथरा रखने में 
नागरिकों की भूमिका को लेकर जागरूकता का संदेश दिया। कार्यक्रम के अंत में सीएमओ सोनाली 
शर्मा ने जनप्रतिनिधियों, अधिकारी-कर्मचारियों, सफाई मित्रों एवं ड्राइवरों का आभार व्यक्त किया।

 प्रशासन ने बनाया व्यवस्थाओ ंका खाका

नवरा�त्र में बड़ी बिजासन मंदिर 
पर भीड़ संभालना चुनौती

नवरात्रि पर्व के दौरान सेंधवा के बड़ी 
बिजासन माता मंदिर में बड़ी संख्या में 
श्रद्धालुओं के पहुंचने की संभावना को 
देखते हुए प्रशासन ने व्यवस्थाओं को 
लेकर तैयारियां शुरू कर दी हैं। बुधवार 
को कलेक्टर जयति सिंह और एसपी 
पद्मविलोचन शुक्ल ने मंदिर परिसर का 
निरीक्षण कर व्यवस्थाओं की समीक्षा 
की।
कलेक्टर-एसपी ने मंदिर में दर्शन-पूजन 
के बाद मंदिर समिति के पदाधिकारियों और 
प्रशासनिक अधिकारियों के साथ बैठक की। 
बैठक में सबसे ज्यादा जोर भीड़ और यातायात 
प्रबंधन पर रहा। श्रद्धालुओं के वाहनों के लिए 
सुव्यवस्थित पार्किंग तथा आवागमन के मार्गों 
को सुगम बनाए रखने के निर्देश दिए गए। 
प्रशासन ने मंदिर तक पहुंचने वाले मार्गों की 
स्थिति की समीक्षा करते हुए आवश्यक सड़क 

मरम्मत कराने और भीड़ को नियंत्रित करने 
के लिए कंट्रोल सिस्टम तैयार करने पर जोर 
दिया। मंदिर परिसर में स्वच्छता व्यवस्था को 
लगातार बनाए रखने के साथ पेयजल और 
चलित शौचालय उपलब्ध कराने के निर्देश भी 
दिए गए। नवरात्रि के दौरान अचानक स्वास्थ्य 
संबंधी समस्या या अन्य आपात स्थिति आने 
पर तत्काल सहायता उपलब्ध कराने के लिए 

एंबुलेंस और पर्याप्त स्वास्थ्यकर्मियों की तैनाती 
सुनिश्चित करने को कहा गया। श्रद्धालुओं को 
कतारबद्ध तरीके से दर्शन कराने और भीड़ 
प्रबंधन में स्थानीय वॉलंटियर्स की मदद लेने 
की व्यवस्था भी प्रस्तावित की गई। प्रशासन 
और मंदिर समिति ने पर्व के दौरान श्रद्धालुओं 
को सुरक्षित एवं व्यवस्थित वातावरण उपलब्ध 
कराने पर जोर दिया।

स्वतंत्र लोकतंत्र । संवाददाता 
बड़वानी

 डूब प्रभावितो ंके लिए आदंोलन की तैयारी

जमीन गई, पुनर्वास मिला तो 
सुविधाओ ंका सवाल बाकी

सरदार सरोवर परियोजना के डूब प्रभावित 
परिवारों की समस्याओं को लेकर भीली 
स्थान लायन सेना ने बड़वानी और धार 
में व्यापक जन आंदोलन की तैयारी की 
है। संगठन का कहना है कि प्रभावित 
परिवारों के लिए केवल पुनर्वास स्थल 
उपलब्ध कराना पर्याप्त नहीं है, बल्कि 
वहां जीवनयापन के लिए जरूरी सुविधाएं 
भी सुनिश्चित होना चाहिए।
प्रदेश अध्यक्ष रंजीत राणा बामनिया ने कहा 
कि प्रभावित परिवारों के मुआवजे और पुनर्वास 
से जुड़े मामलों की वास्तविक स्थिति जानने 
के लिए संगठन गांव-गांव जाकर जनसंवाद 

करेगा। संगठन सड़क, पेयजल, बिजली, 
शिक्षा, स्वास्थ्य, आवास और आजीविका 
जैसी सुविधाओं की उपलब्धता की भी 
जानकारी जुटाएगा। संगठन ने बड़वानी और 
धार के डूब प्रभावित गांवों का अद्यतन सर्वे 
कराने, परिवारवार मुआवजा एवं पुनर्वास 
स्थिति सार्वजनिक करने तथा लंबित मामलों 
के लिए समयसीमा तय करने की मांग की है।
रंजीत राणा बामनिया ने कहा कि आंदोलन 
किसी राजनीतिक दल के समर्थन या विरोध 
के लिए नहीं, बल्कि प्रभावित परिवारों से जुड़े 
मुद्दों को लोकतांत्रिक और संवैधानिक तरीके 
से उठाने के लिए किया जाएगा। समाधान नहीं 
होने पर चरणबद्ध बड़े जनआंदोलन की बात 
कही गई है।

स्वतंत्र लोकतंत्र । संवाददाता 
बड़वानी

आधी रात जिलेभर में पुलिस का 
कॉम्बिंग ऑपरेशन, 43 वारंटी गिरफ्तार

 65 प्रतिभागियो ंको दी कानूनी जानकारी

न्याय की चौखट पर दिव्यांगजनो ं
के अधिकारो ंकी आवाज

न्याय तक पहुंच किसी की शारीरिक स्थिति 
पर निर्भर नहीं होनी चाहिए। इसी उद्देश्य 
को लेकर मंगलवार को बड़वानी जिला 
न्यायालय परिसर स्थित एडीआर भवन 
में श्रवण एवं वाक् बाधित दिव्यांगजनों 
के लिए ‘अनुगूंज से उद्घोष’ विशेष 
विधिक साक्षरता एवं प्रशिक्षण कार्यक्रम 
आयोजित किया। 65 दिव्यांगजन और 
उनके परिजन शामिल हुए।
कार्यक्रम में दिव्यांगजनों को उनके संवैधानिक 
और कानूनी अधिकारों के साथ दिव्यांगजन 
अधिकार अधिनियम 2016, निःशुल्क विधिक 

सहायता और न्याय तक समान पहुंच के लिए 
उपलब्ध सुविधाओं की जानकारी दी। मप्र राज्य 
विधिक सेवा प्राधिकरण, जबलपुर की सदस्य 
सचिव सुमन श्रीवास्तव ने ऑनलाइन माध्यम 
से प्रतिभागियों को महत्वपूर्ण कानूनी प्रावधानों 
से अवगत कराया। मप्र उच्च न्यायालय के 
न्यायमूर्ति विवेक अग्रवाल और न्यायमूर्ति 
विवेक रूसिया सहित अन्य अधिकारियों की 
उपस्थिति रही। बच्चों की सुरक्षा, हिंसा और 
शोषण से बचाव के साथ उनके कौशल 
विकास, कला, रोजगार और भविष्य की तैयारी 
पर भी चर्चा हुई। सचिव अमूल मण्डलोई ने 
अनुवादक के माध्यम से प्रतिभागियों को बताया 
कि जरूरत पड़ने पर निःशुल्क विधिक सहायता 
कैसे प्राप्त की जा सकती है।

स्वतंत्र लोकतंत्र । संवाददाता 
बड़वानी

13 स्थाई वारंटियो ंसमेत 30 गिरफ्तारी वारंट तामील

बड़वानी में अपराधियों पर शिकंजा 
कसने और कानून-व्यवस्था मजबूत 
करने के लिए पुलिस ने 29-30 सितंबर 
की दरमियानी रात जिलेभर में बड़ा नाइट 
कॉम्बिंग एवं सघन चेकिंग अभियान 
चलाया। पुलिस अधीक्षक पद्मविलोचन 
शुक्ल के निर्देशन में सभी थाना क्षेत्रों की 
पुलिस टीमों ने एक साथ कार्रवाई करते 
हुए फरार वारंटियों, निगरानी बदमाशों, 
गुंडा तत्वों और जिलाबदर अपराधियों 
के ठिकानों पर दबिश दी। देर रात चले 
इस अभियान में पुलिस ने कुल 43 वारंट 
तामील कराए, जिनमें 13 स्थाई वारंट 
और 30 गिरफ्तारी वारंट शामिल हैं।
अभियान के दौरान पुलिस की टीमें केवल 
वारंटियों तक सीमित नहीं रहीं, बल्कि पुराने 
अपराधियों की वर्तमान गतिविधियों की भी मौके 
पर पड़ताल की गई। 66 निगरानी बदमाशों के 
ठिकानों की सघन जांच की गई, जबकि 104 
गुंडा बदमाशों की भौतिक जांच की गई। इनमें 
30-30 बदमाशों का रिकॉर्ड डिजिटल बीट 

ऐप पर अपडेट और पंजीकृत किया गया। क्षेत्र 
से निष्कासित तीन जिलाबदर अपराधियों की 

मौजूदगी और उनकी स्थिति की भी मौके पर 
जांच की गई। 

स्वतंत्र लोकतंत्र । संवाददाता 
बड़वानी

आबकारी के 13 प्रकरण दर्ज
नाइट कॉम्बिंग के दौरान पुलिस ने अवैध शराब के खिलाफ भी कार्रवाई की। आबकारी अधिनियम 
के तहत 13 प्रकरण दर्ज कर 147.5 लीटर अवैध मदिरा जब्त की गई, जिसकी कीमत करीब 
16,820 रुपए बताई गई है। रातभर चले इस अभियान से जिले में अपराधियों और असामाजिक 
तत्वों के बीच पुलिस की सक्रियता का संदेश गया। पुलिस का कहना है कि कानून-व्यवस्था 
प्रभावित करने वाले तत्वों पर लगातार निगरानी रखी जा रही है और अचानक होने वाले ऐसे 
रात्रिकालीन अभियान आगे भी जारी रहेंगे।

खरगोन, गुरूवार 01 अक्टूबर 2026 08 खरगोन-बड़वानी
वर्दी का डर और बदलाव की बयार: ट्रैफिक टीआई 

आशा यादव ने शहर के बिगड़े ट्रैफिक को किया दरुुस्त 
 सुबह से देर शाम तक चेकिग अभियान चलाया, मनमानी करने वाली बसो ंके काटे चालान 

शहर के लोगों को सालों से जिस राहत 
का इंतजार था, वह अब सड़कों पर साफ 
नजर आने लगी है। इंदौर-खंडवा रोड पर 
अनियंत्रित दौड़ती बसें, बात-बात पर 
लगते लंबे जाम और बुलेट के पटाखों से 
कांपती सड़कें-बड़वाह की पहचान बन 
चुकी इस बदहाली पर अब ब्रेक लग गया 
है। इस बदलाव की सूत्रधार बनी हैं 06 
सितंबर को पदस्थ हुईं नई ट्रैफिक टीआई 
आशा यादव, जिनकी सख्त कार्यशैली ने 
शहर की यातायात व्यवस्था में उम्मीद की 
एक नई आशा की किरण जगा दी है।

जय स्तंभ चौराहे पर सुधरा 
ढर्रा, बसें पहुंची ंबस स्टैंड 

​बरसों से अनुबंधित बसों के चालक बीच चौराहे 
और मुख्य मार्ग (जय स्तंभ व मेन चौराहा) 
पर ही गाड़ियां खड़ी कर सवारियां बिठाने और 
उतारने के आदी हो चुके थे। टीआई आशा 
यादव ने आते ही सुबह से देर शाम तक चेकिंग 
अभियान चलाकर मनमानी करने वाली बसों 

के चालान काटना शुरू किए। नतीजा यह हुआ 
कि अब चालकों में खाकी का ऐसा खौफ है 
कि बसें चौराहे पर रुकने के बजाय सीधे बस 

स्टैंड जाने लगी हैं। इतना ही नहीं, पुलिस को 
देखते ही बस चालक और परिचालक अपनी 
यूनिफॉर्म भी दुरुस्त कर लेते हैं।

स्वतंत्र लोकतंत्र । मनीष शर्मा 
बड़वाह

बलेुट के 'पटाखा साइलेंसर' पर चला पुलिस का डंडा 
महेश्वर रोड, इंदौर रोड, कंवर कॉलोनी और एमजी रोड पर मॉडिफाइड साइलेंसर से 'पटाखे' 
फोड़कर दहशत फैलाने वाले बुलेट राइडर्स पर पुलिस ने शिकंजा कसा है। महज दो दिनों में 
पुलिस ने तीन बुलेट चालकों पर कार्रवाई की, जिनमें एक नाबालिग (₹2500 का चालान) और 
एक अन्य युवक (₹1500 का चालान) शामिल हैं। शहर के एक वरिष्ठ नागरिक राजेश बाजपेयी 
ने खुद आगे आकर अपनी गाड़ी का ₹1000 का चालान कटवाया और मॉडिफाइड साइलेंसर 
निकलवाकर पुलिस का सहयोग किया। ​पुलिस ने सभी गाड़ियों से तेज आवाज वाले साइलेंसर 
निकालकर थाने में जब्त कर लिए हैं।

व्यवस्था सुधारने का ऑल-राउंडर प्लान 
​ट्रैफिक टीआई ने बताया कि केवल चालान काटना ही मकसद नहीं है, बल्कि स्थायी सुधार के 
लिए बहुआयामी प्रयास किए जा रहे हैं साथ ही ​व्यापारियों को हिदायत भी जा रही हे। एमजी रोड 
के दुकानदारों को पीक आवर्स (व्यस्त समय) में सामान लोड/अनलोड न करने के निर्देश दिए 
गए हैं।  नगर पालिका के सहयोग से मुख्य सड़कों के गड्ढे भरवाने और बीच सड़क पर बैठने 
वाले मवेशियों को हटवाने का काम जारी है। स्कूलों व कोचिंग संस्थानों में विशेष कैंप लगाकर 
नाबालिग बच्चों, उनके पालकों और स्कूल बस चालकों को ट्रैफिक नियमों का पालन करने की 
सीख दी जा रही है। मुख्य चौराहों पर भी जागरूकता बैनर लगाए गए हैं।

​22 दिन में 166 चालान 
एमजी रोड पर रिमूवल गैंग के साथ अतिक्रमण हटवाने से लेकर नो-पार्किंग में खड़े वाहनों के 
ऑनलाइन चालान बनाने तक, पुलिस हर मोर्चे पर मुस्तैद है। अनुबंधित व अन्य 51 बसों पर 
₹53,500 की चालानी कार्रवाई (सवारी गलत जगह उतारने-चढ़ाने, वर्दी न पहनने व कागजात 
अधूरे होने पर) की गई। ​दोपहिया वाहनो के 21 चालान बनाए गए, जिनमें 16 बिना हेलमेट और 
5 मॉडिफाइड साइलेंसर के थे। ​कुल मिलाकर बीते 22 दिनों में कुल 166 चालानी कार्रवाई करते 
हुए पुलिस ने ₹1,53,800 का समन शुल्क वसूल किया है।

सेवा, समर्पण और जन-कल्याण का संदेश

नपा में 'आगँन मिलन मेला' का आयोजन, 
अध्यक्ष राकेश गुप्ता ने किया जन-संवाद

नगर पालिका परिषद बड़वाह कार्यालय 
प रिसर में 'से वा  संकल्प अभियान' के 
तहत 'आँगन मिलन मेला' का भव्य एवं 
आत्मीय आयोजन संपन्न हुआ। कार्यक्रम 
में नगर पालिका  परिषद अध्यक्ष राकेश 
गुप्ता बतौर मुख्य अतिथि सम्मिलित 
हुए और देवतु ल्य जनता जनार्दन से 
सीधा संवाद कर उनकी आकांक्षाओं व 
समस्याओं को जाना।
कार्यक्रम को संबोधित करते हुए नपाध्यक्ष राकेश 
गुप्ता ने कहा कि 'आगन मिलन मेला' केवल 
एक औपचारिक आयोजन नहीं है, बल्कि यह 
नागरिकों से सीधे जुड़ने, उनकी आवश्यकताओं 
को समझने और जन-सुविधाओं को समाज के 
अंतिम व्यक्ति तक पहुँचाने का एक सशक्त 
माध्यम है। सेवा, समर्पण और जन-कल्याण 
को समर्पित यह अभियान नगर के सर्वांगीण 
विकास और जन-सुविधाओं को सुलभ बनाने 

में महत्वपूर्ण भूमिका निभाएगा। आयोजन 
के दौरान उपस्थित नागरिकों में भारी उत्साह 
देखा गया। नपा अध्यक्ष ने कार्यक्रम में पधारे 
आंगनवाड़ी कार्यकर्ताओं को स्मृति चिन्ह भेंट 
कर सम्मानित किया एवं सभी नगरवासियों, 
मातृशक्ति एवं गणमान्य जनों से आत्मीय भेंट 
की तथा आयोजन को सफल बनाने के लिए 
सभी सहभागी नागरिकों का हृदय से धन्यवाद 

व आभार प्रकट किया। नपा पार्षद गणेश पटेल, 
रजनी भंडारी, सोनल विजय महाजन, भाजपा 
जिला उपाध्यक्ष जितेंद्र सुराणा, महिला एवं 
बाल विकास विभाग में विधायक प्रतिनिधि 
गुलबीर सिंह भाटिया, मन की बात के प्रभारी 
दीपक ठाकुर, समाजसेवी दीपक पाटीदार, एवं 
अन्य  जनप्रतिनिधि, अधिकारी-कर्मचारी एवं 
बड़ी संख्या में नगरवासी उपस्थित रहे।

स्वतंत्र लोकतंत्र । संवाददाता 
बड़वाह

आरती पाटिल अखिल भारतीय गुर्जर 
महासभा राष्ट्रीय महासचिव नियकु्त 

115वा ंराष्ट्रीय अधिवेशन एवं चिंतन बैठक सम्पन्न 

अहमदाबाद ( गुजरात ) में अखिल भारतीय 
गुर्जर महासभा का 115वां राष्ट्रीय अधिवेशन 
एवं गुर्जर-पाटीदार समाज की चिंतन बैठक 
सम्पन्न हुई। मप्र के निमाड़ क्षेत्र में सांसद के 
रूप में प्रतिनिधित्व कर चुके एवं गुर्जर समाज 
को सामाजिक व शैक्षणिक क्षेत्र में क्षीतिज पर 
पहुंचाने वाले गुर्जर रत्न स्व. ताराचंद पटेल को 
इस राष्ट्रीय अधिवेशन में उनकी असाधारण 
उपलब्धियों का उल्लेख करते हुवे पुण्य स्मरण 
किया। पुस्तक "निमाड का ध्रुवतारा" पुस्तक 
का मंच से विमोचन किया। इस अवसर पर 
निमाड़ क्षेत्र के साथ -साथ सनावद नगर 

को गौरव प्रदान करते हुवे गुर्जर समाज के 
सर्वागीण विकास के लिए पिछले कई वर्षो से  
समर्पण व निष्ठा भाव के साथ कार्य करने 
वाली समाजसेवी आरती पाटिल को अखिल 
भारतीय गुर्जर महासभा का राष्ट्रीय महासचिव 
नियुक्त किया। गुर्जर समाज के बहुमुखी 
विकास हेतु महिला सशक्तिकरण का आव्हान 
किया। पदभार ग्रहण पश्चात आरती पाटिल 
ने  अखिल भारतीय गुर्जर महासभा के राष्ट्रीय 
अधिवेशन में समाज की एकता, सामाजिक 
विकास,युवाओं एवं महिलाओं को संगठन 
से जोड़ने सहित विभिन्न सामाजिक विषयों के 
सम्बन्ध में निर्णय लिए। इस दौरान पदाधिकारी 
सहित समाजजन मौजूद थे। 

स्वतंत्र लोकतंत्र । संवाददाता 
बड़वाह

जिला स्तरीय खो-खो में पात्र गुरुकुल का परचम 

खेल मैदान पर अपनी प्रतिभा का लगातार 
लोहा मनवा रहे पात्र गुरुकुल इंटरनेशनल 
स्कूल के खिलाड़ियों ने एक बार फिर 
विद्यालय और नगर का नाम रोशन 
किया है। 28 सितंबर को प्रियदर्शिनी 
स्कूल, बोरावा में आयोजित जिला स्तरीय 
खो-खो प्रतियोगिता में पात्र गुरुकुल की 
अंडर-14 बालक वर्ग की टीम ने शानदार 
प्रदर्शन करते हुए जिले में प्रथम स्थान 
हासिल कर विजेता का खिताब अपने 
नाम किया। प्रतियोगिता में जिले के करीब 
30 विद्यालयों की टीमों ने अंडर-14 
बालक एवं बालिका वर्ग में भाग लिया। 
कड़े मुकाबलों के बीच पात्र गुरुकुल के 
खिलाड़ियों ने अपनी तेज गति, एकाग्रता, 
रणनीतिक सोच और बेहतरीन तालमेल 

का परिचय देते हुए प्रतिद्वंद्वी टीमों को 
पीछे छोड़ा। पूरे मुकाबले में खिलाड़ियों 
का आत्मविश्वास और अनुशासन देखने 
लायक रहा।
विजेता टीम में यजन बिरला, रौनक गोयलीत, 
ऋषभ रावल, अंशुमान अजनारे, वैदिक 
गीते, यश चौहान, यशराज नरवारे एवं रुद्राक्ष 
भायल शामिल रहे। सभी खिलाड़ियों ने 
शानदार खेल का प्रदर्शन करते हुए टीम को 
जिला स्तरीय प्रतियोगिता में प्रथम स्थान तक 
पहुंचाया। खिलाड़ियों ने संस्था के खो-खो 

कोच शिवनारण अजनारे के सानिध्य में 
नियमित प्रशिक्षण प्राप्त किया। खिलाड़ियों की 
मेहनत, अभ्यास और मैदान पर रणनीति के 
बेहतर क्रियान्वयन का परिणाम जिला स्तरीय 
प्रतियोगिता में देखने को मिला। संचालक द्वय 
प्रवीण पारख एवं किरण पारख, अकादमिक 
डायरेक्टर आदित्य पारख एवं समीक्षा पारख, 
प्राचार्य पुरुषोत्तम राव येले, उपप्राचार्य योगेन्द्र 
मंडलोई एवं दीपक सक्सेना, पीआरओ क्षितिज 
दुबे, खेल प्रमुख अमजद खान ने विजेता 
खिलाड़ियों को शुभकामनाएं दीं।

स्वतंत्र लोकतंत्र । संवाददाता 
बड़वाह

आरोपी को सश्रम कारावास की सजा
स्वतंत्र लोकतंत्र। खरगोन। 12 वर्ष 7 माह की नाबालिग के अपहरण और दुष्कर्म के जघन्य 
सनसनीखेज प्रकरण में षष्ठम अपर सत्र न्यायालय खरगोन ने फैसला सुनाया। मुख्य आरोपी 
अमन पिता स्व. विनोद कासोरे (21), निवासी भारुड मोहल्ला बड़वाह को सश्रम कारावास 
और 22 हजार रुपये अर्थदंड, जबकि सहयोगी आरोपी हरिश उर्फ लालू पिता देवीसिंह चौहान 
(23) और होटल-लॉज संचालक पुरुषोत्तम पिता नमोनारायण कुवादे (28) को 5-5 वर्ष के 
सश्रम कारावास और 1-1 हजार रुपये जुर्माने की सजा सुनाई गई। चौथा आरोपी अजय पिता 
रामलाल कन्नौजे फरार है, उसके खिलाफ स्थायी वारंट जारी किया गया है। 13 जून 2025 को 
थाना मेनगांव में नाबालिग के गायब होने की रिपोर्ट दर्ज की गई थी। पुलिस ने 15 जून 2025 को 
बालिका को आरोपी अमन के कब्जे से दस्तयाब किया था। पॉक्सो एक्ट का भी इजाफा किया।  
एसपी रविन्द्र वर्मा के निर्देशन में त्वरित अनुसंधान, वैज्ञानिक साक्ष्य संकलन और प्रभावी पैरवी 
से सजा दिलाई गई।

संस्था आस ने किया स्वागत
स्वतंत्र लोकतंत्र। खरगोन। सोशल मीडिया पर नाबालिगों के अकाउंट को लेकर सुप्रीम कोर्ट 
द्वारा केंद्र को वैधानिक नियम बनाने के निर्देश पर बाल अधिकार संगठन आस ने स्वागत किया 
है। आस जस्ट राइट्स फॉर चिल्ड्रेन का सहयोगी संगठन है। JRC ने याचिका दायर कर मांग 
की थी कि डिजिटल प्लेटफॉर्म नाबालिगों से संबंधित भारतीय कानूनों का पालन करें, क्योंकि 
नाबालिगों में अनुबंध करने का कानूनी अधिकार नहीं है। आस के निदेशक वसीम इक़बाल ने 
कहा कि ऑनलाइन दुनिया में बच्चों के सामने यौन शोषण, ट्रैफिकिंग, सेक्सटॉर्शन, डेटा दुरुपयोग 
और साइबर बुलिंग जैसे खतरे हैं। 


